
Ammasumik ataatsimiinnermi oqaluuserisassat: 

 

Imm. 1.1  Oqaluuserisassat akuersissutigineri 

 
Aningaasaqarnermut tunngasut 

 

Imm. 2.1 2021-mi juulimi Sisimiuni Ilinniartitaanermut immikkoortortaq pillugu 

aningaasaqarnikkut nalunaarusiaq.  

Imm. 2.2 Maniitsumi meeqqerivinnut sisamanut nerisassiornissanik pajuttarnissamullu 

kiffartuussinissamik isumaqatigiissut aamma meeqqerivinni  

kalaaliminertortitsisarneq. 

 

Imm. 2.3  Taseralimmut ingerlatsinermut tapiissutit qaffanneqarnissaat pilllugu 

qinnuteqaat 

   

 Suliassat nalinginnaasut 

Imm. 3.1 Immikkut atuartitsisarneq pillugu oqaluuserisassatut siunnersuut 

 

Imm. 3.2 Qeqqata Kommuniani meeqqeriveqarfinni nerisaqartitsinermi 

kalaaliminertortitsisarneq pillugu. 

 

Imm. 3.3 Oqaluuserisassatut siunnersuut – Meeqqerivinnut ukiumut pilersaarutinut 

malitassiaq 

 

 Paasissutissiissutit 

Imm. 4.1 MA, NA, aammalu Itillip Atuarfiani ukiumut atuarfiusumut 2021/2022-mut 

atuanngiffeqarnissamut pilersaarutip allanngortinneqarnera pillugu siulittaasup 

aalajangiinera pillugu paasissutissiissut 

Imm. 4.2 Avataanit tikisitsilluni sulisussarsiornermik qinnuteqaatinut tunngatillugu, juli 

2021-imi, siulittaasup aalajangiineranik paasissutissiissut Qeqqata Kommuniani. 

Imm. 4.3 Qeqqata Kommuniani juli 2021-ip naanerani suliffissaaleqineq pillugu 

paasissutissiissut 

  

Imm. 5.1  Tamalaat. 

Ataatsimiinneq aallartippoq nal.: 08:34 

 

 

 

Peqataasut: 

 

Siumut Kirstine Olsen, Aqqalu Skifte 

Atassut Anna Karen Hoffmann 

Inuit Ataqatigiit Nivi Heilmann Efraimsen 

Naleraq Steffen Johansen 

 

 

Nalunaaruteqarlutik peqataanngitsut:  

 

Nalunaaruteqaratik peqataanngitsut:  

 

 

Imm. 1.1 Oqaluuserisassat akuerineri 

 

 

           Aalajangiineq: 

 

Kirstine Olsen nal. 9:15 takkuppoq. 

Steffen: Nunaqarfinni arsaattarfeqarneq timersortaqarfeqarnerlu pillugit nunaqarfinni 

apeqquteqaatigaa 

Nivi: meeqqerivinni coronamik tuniluunneq pillugu qanoq iliuuseqartoqarnersoq apeqqutigaa 

Oqaluuserisassat akuersissutigineqarput. 

Aningaasaqarnermut tunngasut 

Imm. 2.1  2021-mi juulimi Sisimiuni Ilinniartitaanermut immikkoortortaq 

pillugu aningaasaqarnikkut nalunaarusiaq. 

Journalnr. 06.01.02 

Tunuliaqutaq 

Ilinniartitaanermut Immikkoortortap 2021-mi juulimi missingersuutitigut malinnaatitsineq 

matumuuna saqqummiuppaa. 

 

Maleruagassatigut tunngavigisaq: 

Qeqqata Kommuniani karseqarnermut naatsorsuuserinermullu malittarisassat. 

Ilinniartitaanermut ataatsimiititaliap pisinnaatitaaffiinut tunngatillugu inatsisit atuuttut. 

 

Pissutsit atuuttut 

Atuineq ukiumut tamarmiusumut siammaraanni 2021-mi juulimi atuineq 58,31 procentimiissaaq. 

Atuisut pisinnaatitaaffiinik, oqimaaqatigiisitsinernik aqutsisullu nakkutilliinerinik 

aaqqiissuteqartoqassaaq. 

Atuiffik 571 – Ilinniartitaaneq Sisimiut + Nunaqarfiit. 

 
 

Sisimiuni Ilinniartitaanermut immikkoortortaq 2021-mi juulimi katillugit 108.638.699,90 

koruuninik atuiffiuvoq, tamannalu 58,87 procentitut annertutigivoq. 

Meeqqeriviit Sisimiut + Bygder. 

ERP pillugu ullut affaani marlunni aqutsisut pikkorissartinneqarput. Sanilerisamik ilinniartitsineq 

ingerlanneqarpoq, tassani meeqqeriviit marluk ilaatigut aningaasaqarnermut ingerlatsineq pillugu 

suleqatigiillutik. 

2020-mi apriilip aallaqqaataani atuutilersumik, NPK perorsaasunik akissarsianut tunngasunik 

isumaqatigiissusiornikuuvoq. Kingumut qaammammusianut akissarsiatigut aaqqiissutit 2021-mi 

marsip naanerani tunniunneqarput. Perorsaasutut atorfiit 17-it isumaginninnermilu ikiortitut atorfiit 

14-it inuttaqarsimanatik. Sulisutut amigaatigineqartut matussuserniarlugit akunnermusialinnik 

paarlatsinik arlalinnik sulisoqarpoq, tamanna meeqqerivinni ataasiakkaani akunnermusianut 

atuinerini takuneqarsinnaapput.  Taassuma saniatigut paarlattaasartoqatigiinnut missingersuutit 

meeqqerivinnut ataasiakkaanut suli nuunneqanngillat. 

Upernaap ingerlanerani najugaq qimannagu perorsaasunngorlaat atorfinitsinneqarput, tamannalu 

perorsaanermut sulinermik qaffassaallunilu iluaqutaasimavoq. 

Meeqqeriviit, Sulisut - 16,48% 

Nerisaqartitsineq 51,13%-imik atuiffiusimavoq 

Sapaatip akunnera 8-mit 16-i tikillugu InuaSila suleqatigalugu, Sisimiuni meeqqerivinni sulisunut 

tamanut pikkorissartitsisoqarpoq, sulisut akornanni suleqatigiinnerup tatitussusaata 

annertusarneqarnissaa anguniarneqarluni. 

Nuka 62,5% 

Akunnermusiallit ilinniarsimasut taartit atorneqartarput. 

Bygninngiminngaaniik kuuffinnik milittooqattaarnerit pinikuupput. 

Illup iluani assigiinngitsunik pisiniarnerit ukiup sinneranut atugassanik illoqarfiup avataanut 

pisisoqarpoq. Eqqiiarnermut atortunik ukuip sinneranut pisisoqarpoq. 

 

Sisi 55,81% 

Akunnermusiallit ilinniarsimasunik taartit atorneqarput, taamaammat atuineq taama isikkoqarpoq. 

 

Naalu 52,65% 

Uagut ukioq nutaaq aallartittoq illup iluani atortussanik pisiartoqarpoq, taakkuunerupput 

maannamut aningaasartuutit annertunersaat. 

 

Naja/Aleqa 56,53 % 

Ukiumi taamaasinerani suli ilinniarsimasunik amigaateqarneq peqqutaalluni ilinniarsimanngitsunik 

atuineq annertuvoq aammalu sulisut sulinngitsillugit taartinik piffinni atuisariaqarneq pisimalluni. 

 

 

Rengøring eqqiaanermut atortut annertuumik ukioq manna atorneqarput, ukiullu sinneranut 

naammattunik pisisoqarpoq. 

 

Qulliit taarsersornikuupput amerlanerulerlutik. Massakkut silaannarissarfiit innaallagissamoortut 

ikkussuuteqqammerput ikumajuaannartussaallutillu, taamaammat naatsorsuutigissavarput suli 

annerusumik atuinissarput.  

 

Ungaannguaq 52,51% 

Sulisumik barsilertoqarpoq. 

 

Nuniaffik 62,32% 

Timeløn sippoqqaneranut, sygemeldt-eqqasut arlallit nalaannikuuagut, sulilu ataaseq 

napparsimanera peqqutigalugu aaliangersimasut taarteqarluni. 

Månedsløn marluk atorfiit inuttaqarnikuunnginnamik, maannakkut aappaa suli inuttaqanngimmat 

tiimimusialimmik inuttaqarallarput. 

Pikkorisarnerit marluk ingerlannikuuagut, ukiullu sinnera annertuunik pikkorissarnissarput 

naatsersuutiginngikkallarparput. 

Eqqiaanermut atortunik annertuunik pisisoqarpoq, ukiup sinneranut atugassatsinnik. 

Allaffimmi atortugut printer kopimaskine-rlu nutaanngilillutik qalipaatissaata piniarneri 

ajornakusuulernikuummata taarsertariaqalernikuupput. 

Inventar nukarlerni issiaviit nutaanngilitilersut taarsernikuuvagut. 

Flytteudgifter piniakkat angallanneqarnerinut atornikuuvagut. 

Materialer ukiup sinneranut assassugassanik annertulaartunik pisisoqarpoq 

 

Kanaartaq 59,90% 

Timeløn 102,76%  

Ukiumi taamaasinerani suli ilinniarsimasunik amigaateqarneq peqqutaalluni ilinniarsimanngitsunik 

atuineq annertuvoq aammalu sulisut sulinngitsillugit taartinik piffinni atuisariaqarneq pisimalluni. 

Rengøringsartikler 157.20% 

Eqqiaanermut atortut kingulliit pisiagut akii annertuvoq ukiup sinneranut atugassat 

pisiarineqarmata. 

Inventar 263,81% 

Illup iluani aserfallattut taarsigassat meeqanut atortut taarsersuinikuuvugut soorlu makkua: 

gravlegård naalugissat pallugaarfia, issiaviit nerriviillu annikitsukkuutaanillu pinngussat meeqqanut 

annernut. 

Rengøring 240,98% 

Qaqorsaatit eqqiaanermut assannullu atortut nutaanik taarsiinikuugatta taakkua qaqorsaatitai 

pisiniarisarnikuusatsinniit akisunerupput ukiullu sinneranut naammattusaagassagut 

isumannaareerlugit pisiniarnikuulluta. 

Vand 177,78% 

Imeq ajoraluartumik ilisimasinnaanngilara qanoq annertutigisoq imeq kuutsinneqartarnersoq 

qaammatikkaartumik, nassuiaatissaqartinngilarput sooq taamak annertutigisumik atu 

 

Uiaq 59,21% 

Timeløn: 113,97% ilinniarsimasunik qaammamulinnik tallimanik amigaateqarnerput aallaavigalugu 

tiimimusialinnik tarteqarput.  

 

Sikkersoq 71,25% 

Qaammammut aningaasarsiallit NPK isumaqatigiissutai malillugit allannguuteqarneri 

kingumoortumillu tunniunneqarneri. 

Akunnermusiallit atorpagut meeqqat immikkut pisariaqartitsisut tunngavigalugit aammalu 

innarluutilittut naqqissusikkat sullinneqarnerat aallaavigalugu. 

Illup iluani eqqiaanermut kiisalu perusuersarnermi assigiinngitsunillu ulluinnarni pisariaqartitsineq 

aallaavigalugu atuisariaqarneq. 

Illu iluani aserfallannerit assigiinngitsut iluarsaanneqarnerani imermullu aqqutit qerisoorneranni 

atuisariaqarneq.  

 

Naasoq 61,77% 

Sulisoqarnikkut amigaateqarnermi qaammammusialinnut marluusunut paarlattaasut kiisalu 

amigaateqarnermi ferianilu paarlattaasartut. 

Qarasaasiat iluarsartittarnerinut pisariaqarvissumik atortariaqartunut pisisarneq kopeerinermut 

tunngasut. 

Sammisassanut atortussat ukiumut naammattut meeqqat sammisaqartinnissaannut atortussat 

pisariaqartullu. 

 

Nuka Kangerlussuaq 57,45% 

Aningaasat tiimimusialinnut atornerupput, qaammammullit ilinniarsimasut amigaataanerat 

pissutaalluni. 

 

Nuunu Itilleq 51,40 % 

Kiassarnermut atuineq annertuneruvoq sila issimmat, maannakkut issikillimmat atuineq 

annikillivoq. 

 

Angerlarsimaffimmi paarsisartut 51,99 % 

Massakkut marlunnik angerlarsimaffimmi paarsisartoqarpoq, naak sisamanut 

aningaasaliisoqarnikuugaluartoq. Ajoraluartumilli allagarsiussami angerlarsimaffimmi 

paarsisartunik nutaanik atorfinitsitsisoqanngilaq. 

 

Atuarfeqarnermut ingerlatsivik 96,65% 

Atuiffik taanna atuiallaarfiuvoq, taanna ilinniartitsisunut webinarimut aamma atuarfinni pisortanut 

aqutsinermut pikkorissarnernut atuarfeqarnermut immmikkortortamut tamarmiusumut 

ataatsimoorussamik anigaasartuutit atuiffilersimanerannik peqquteqarpoq. Aningaasartuutilli taakku 

ukiup affakkaartumik Kivitsisa-mit utertinneqartarput. Tamatuma saniatigut Minngortuunnguup 

Atuarfiani atuartunut maajimi coronap matoqatitsinerata nalaani Nuummi paasisassarsiorlutik 

angalasunut unnuinermut nerisaqarnermullu aningaasartuuteqartoqarnikuuvoq. 

 

Sis Ilinniartitaaneq Stab 55,97% 

Qaammammusianut siumoortunut annikinnerusumik sippuilluni atuisoqarpoq, tamannalu 

akissarsialeriffimmit nuutsinermik ingerlatsivigineqassalluni. Ataatsimulli isigalugu immikkoortoq 

atuiallaarfiunngilaq. 

 

Minngortuunnguup Atuarfia 63,94%: 

Atuarfiup atuinera naatsorsuutigisanut naapertuuppoq. 

Ukioq atuarfiusoq nutaamut atatillugu atortualunnik pisiniartoqarnikuuvoq, taamaalilluni ukiumut 

qaammatit aqqaneq marlunnut agguataarinermi atuagarsornermi atuiffimmi aamma atuartitsinermi 

atuiffimmi annertunerusumik atuisoqarneranik takutitsissalluni. 

ERP systemip nutaap atuutilersinneqarneratigut, atuiffiit ilaannik atuiffinnut amerlanerusunut 

agguataarneqarnissaannik pisariaqartitsisoqarpoq, assersuutigalugu illunut atuiffik atuiffinnut 

arlalinnut agguataarneqarluni. 

Aningaasat naapertuutilersinniarlugit nuutsinissanik qinnuteqartoqarpoq. 

Tamanna aamma immikkoortunut arlalinnut atuuppoq. 

Nuutsitsinissat taakku suli atulersinneqanngillat. 

ERP systemip nutaap atuutilinnginnerani, atuarfimmi nerisaqartitsineq qitiusumik 

nalunaarsuisoqartarnikuummat, atuiffimmut pisariaqartinneqartut ikkunneqarnissaat suli 

utaqqivagut. Maannakkuli atuarfiup avataani ingerlanneqartussanngorpoq, aningaasaliissutilli 

malinnaasimanngillat. Tamassuma pisimaneranik suli nalunaarfigineqanngilagut. 

Aammattaaq atuarfiup naatsorsuutigivaa, akissarsiaqartitsinermi annertulaamik immikkut 

tunniussisoqassasoq, taamaalilluni akissarsianut missingersuut aningaasartaasa immikkut 

atuartitsinermut immikkoortumi ingammik ilinniartitsisussatut kommunalbestyrelsip tunnissaanik 

naapertuutissallutik. Ukiut kingulliit atuarfimmut missingersuutit kisitsisitigut akit taamaallaat 

aaqqissuiffigineqarput, ilutigitillugu ingammik immikkut atuartitsinerit annertuseriarsimapput. 

Taamaalilluni atuarfiup akissarsianut tunngasuni missingersuutaa akissarsiaqartitsineralu 

naligiissaanngillat eqqortumillu takutitsinatik. 

Nalunnguarfiup Atuarfia 59,93%: 

Atuarfiup atuinera agguaqatigiisillugu atuisarnera 58,8 %-iusumut sanilliullugu atuineq 59,88 %-

iuvoq. Ukiumut atuarfiusussamut nutaamut atatillugu pisiat tiguneqareerput, taamaalilluni 

atuartitsinermi atugassanut pequtinullu atuiffimmi atuineq annertusilluni. 

Atuiffinni attuumassuteqartuni aningaasartuutit atuiffilersorumallugit suli atuiffiit misissorpagut. 

Atuiffiit toqqakkat pillugit immikkut oqaaseqaateqarnerit: 

Sulisut pikkorissarnerat 9,40 % Pikkorissaanerit ilinniarnerillu ikinnerannut corona pissutaavoq. 

Eqqiaanermut atortussat 92,09 % Atuineq annertuvoq, pisinissamullu aningaasanik naammattunik 

immikkoortitsisoqarnikuunngilaq.   

til indkøb. Corona pissutaalluni ilaatigut assannut spritsinut il.il. aningaasartuutit annertunerupput. 

Assartuinerit aamma uani nalunaarsorneqarput. Atuiffiit nalilersorneqartut ilaat. Inuussutissat. 

574.159,00 kr. Atuarfimmi nerisaqartitsineq atuiffimmit matussuserneqarpoq.  

Tassanilu aningaasartuutit nerisaqartitsinermut atuiffilernikuusimasut nuutsinneqassallutik. 

Nerisaqartitsineq. 1347,80 % Nerisassanut atuiffimmut nuutsitsisoqassaaq.  

Paarlatseqarnermut aningaasartuutit. 57,97 % Annikillinissaa kissaatigineqarpoq. Pikkorissariartut 

ikitsillugit suli annertuallaamik inissisimavoq. Naak akuerineqarani peqannginneqanngikkaluartoq 

sulinngitarnerit suli annertuallaarput. Upernaaq manna atorfiit inuttaqanngitsut aningaasartuutinut 

sunniuteqarsimapput. Taarteqartitsisarneq coronap nalaani annertuseqqippoq. Takkutinngitsoornerit 

eqimattakkaarlunilu atuartitsineq atuinermut sunniuteqarput. 

Illut. 119,54 % Illut nutaanngitsuupput taamaattumik atuarfimmi aserfallatsaaliinerit 

annertusarlutik. Atuarfik aasami atuanngiffeqarnermi serlersaavigineqarsimanngilaq. Sapaatip 

akunnerini kingullerni marlunni matut silarliit tigummivii tamarmik marloriarlutik katassimapput. 

Matut ataasiakkaat pingasoriarlutik. Silami filmiliuutikkut nakkutilliissutit eqqarsaatigineqarput. 

Atuiffimmi annikippallaaamik missingersuusiugaarpasippoq. Atuiffik nalilersorneqarpoq. 

Kiassarneq. 129,02 % Kiassarneq annertuumik aningaasartuuteqarfiusarpoq. Nukimmik atuinermik 

pitsanngorsaaneq ujartorneqarpoq. Qanittumi illorsuup ilaani igalaanik taarsersuinissaq 

naatsorsuutigineqarpoq. Tamanna ungasinnerusoq eqqarsaatigalugu kiassarnermut 

malunniuttussatut naatsorsuutigineqarpoq.  

 

Qinnguata Atuarfia 45,36%: 

Qinnguata Atuarfia ukiumut atuarfiusumut 21/22-mut atuartsitsissutinik allanillu 

sammisaqartitsinermi atortussanik pisiortornikuuvoq. 

Init arlallit iluarsartuunnissaannut qalipannissaannullu aningaasartuuteqarnikuuvugut. 

 

Itilleq Atuarfia 57,47%: 

Aasariartortoq aalajangiunneqarnikuuvoq maani atuarfimmi igalaat klasseni marlunni, atuakkanik 

atorniartarfimmi, taarsersorneqassasut suerpallaarujussuartarneri pissutigalugit. Kiisalu saniatigut 

gangimi igalaarsuit ammarsinnaajunnaaqqqasut aamma iluarsaanneqassapput. Aammalu 

qimaaffissiatut anisarfimmi (pisoqartaaniittoq) matu igalaartaalu asiulerlutik aattooriartortut 

taarserneqartussaapput. Atortussat tikeriarpata sanasut maanga sanajartussapput. Naatsorsuutigaat 

septembarimi suliarinissaat. 

Sarfannguit Atuarfia 70,12%: 

Aningaasartuutinut oqaaseqaatissannut ilassutitut taamaallaat ilanngussinnaavara: taakku Stabikkut 

akiligassaat suli iluarsiivigineqarsimarpasinngimmata. Takusinnaasakkalu naapertorlugit 

taamaallaat 4.000 kr. ilassutitut ilanngunneqarsimasut takusinnaagakkit. Taakku 

iluarsiifigitipallakkusunnaqaat. Annerusumik eqqaasassaqanngilanga. Sipaartukasaalluta pivugut, 

pisariaqavissuinnarnullu aningaasartuuteqartarluta. 

 

MISI 54,93%: 

Kingumoortumik qaammammusiani atuineq missingersuutinit qaffasissusaannit qaffasinneruvoq. 

Tassunga sulisoq ataaseq "siumut" akissarsinermiit kingumut qaammammut akissarsisalerneranik 

patsiseqarpoq. 

Imaajartitsineq Sulisunik aallussinerup ataani atuiffilersorneqarpoq, kisianni Siunnersortit Allat 

ataanni atuiffilersortariaqqaraluarpoq. Tamanna kingusinnerusukkut nuutsinermik kinguneqassaaq. 

Pisartakkat-ni atuiallaarnermut atatillugu, nuutsisinnaaneq misissorneqaleruttorpoq, pisartakkat 

assigiinngitsut saniatigut printerimik nakkutilliinerit, journalinullu systeminut akuersissutit 

tassaniimmata. Naatsorsuutini suli ilanngunneqanngitsumik aningaasartuutit ataanni ilaasoqarnera 

ilisimatinneqassaaq. 

MISI-p ataani innaallagissamut, imermut kiassarnermullu missingersuusiortoqarnikuunngilaq. 

Tamanna Ilinniartitaanermut immikkoortortaqarfimmiit ingerlanneqarpoq, nuutsinissaq 

pisariaqartinneqassaaq. 

 

Sunngiffeqarneq Sisimiut nunaqarfiillu.: 

Kangerlussuarmi Sisimiunilu assammik isikkamillu arsarnermut atuarfiit 

Sisimiuni assamik arsarluni Nunatsinni pissartanngunniuunneq 

Sisimiuni Coronaqalernissaata tungaanut asaanerani sammisaqartitsinerit pilersaarutit malillugit 

ingerlapput. 

Marriornermik qitinnermillu workshoppertitsinissaq Corona pissutaalluni oktobarimut 

kinguartinneqarput. 

 

Timersortarfik Kangerlussuaq 35,94%: 

Sunngiffimmi ornittakkami Qooqami sulisut timersortarfimmi atorneqarnerat pissutaalluni, 

aningaasanik atuinikinnerusoqarsimavoq. 

 

Sukorsit 58,88%: 

Sulisussaaleqineq pissutaalluni sulisut akunnermusiaqartitaapput, meeqqallu immikkut 

pisariaqartitsisut sulisunik amerlanerusunik pisariaqartitsisut amerlallutik. – Taamaattumik 

nikingasoqarpoq. 

 

Qooqa 64,35%: 

Qooqami sulisunik aalajangersimasunik amigaateqarneq pissutaalluni, akunnermusialinni 

aningaasanik amerlanerusunik atuisoqarnikuuvoq. – Taamaattumik nikingasoqarpoq.  

 

Atuakkanik atorniartarfimmi sulisut 52,48%: 

Atuakkanik atorniartarfiup ingerlanneqarnera missingersuutitigut sinaakkutigineqartut malillugit 

ingerlavoq, taamaakkaluartorli Corona pissutigalugu atuakkanik atorniartarfik innuttaasunut 

matusariaqarsimavoq. 

Katersugaasivik 53,24% 
Orsussamut atuiffimmut nuutsitsisoqassaaq, pisiat ilaat kukkusumik allattorneqarsimammata.  

Katersugaasivimmi illutoqqat kiassarneranut orsussaq annertooq atorneqartaraluarpalluunniit.  

 

Nipilersornermik ilinniarfik 120,60%: 

Sulisup ataatsip akissarsiai aaqqiivigineqarput, taamaattumik nikingasoqartorujussuulluni.  

 

Majoriaq 55,26%: 
Ataatsimut isigalugu Sisimiuni Majoriap atuinera 3,05%-imik annikinneruvoq. Missingersuutitta 

aaqqissorneqarnissaa sulissutigiuarparput naapertuuttunngornissaa anguniarlugu. 

Majoriami sulisut atuiffimmi 571060100 katillugu 77,81%-imik atuisimapput, tassani 

annertunerusumik akissarsianut aningaasartuutinut ukiuni arlalinni missingersuummi uani 

aaqqinneqarnikuunngitsunut atuisoqarpoq, immikkut ittunik aningaasartuuteqartoqanngilaq. 

Nuussineq inissinneqarpat taakku aaqqinneqarnissaat naatsorsuutigineqarpoq. 

Atuiffik 571050200 Innaallagissamut imermullu massakkut atuisoqarnerusoqarsimavoq, tamanna 

2021-mi atuisut akiliutigisartagaat peerneqarmalli naatsorsuutaareersimavoq. Ukiap ingerlanerani 

nuussinerup kingorna missingersuutit atuiffiuinnarneqassanersoq aningaasanilluunniit 

qinnuteqartoqassanersoq takussavarput. 

571060400/0505015300/113140100 Suliffissarsiuussisarfimmut tunngasuni suliffinnik misiliinermi 

atuineq 418,32 %-imik suli sippuiffiuvoq, tamanna uani atuiffimmi kukkusumik 

allattorneqarsimanera pissutigalugu eqqunngitsumik takutitsivoq. Tamanna suli aaqqinneqanngilaq, 

controllerilli suleqatigalugit aaqqiissummik ujartuiffigineqaleruttorpoq. 

 

 

Innersuussut: 

Ilinniartitaanermut ataatsimiititaliamut innersuussutigineqarpoq, 2021-mi juunimut 

aningaasaqarnermut nalunaarusiaq tusaatissatut tiguneqassasoq. 

 

Aalajangiineq: 

 

Tusaatissatut tiguneqarpoq. 

 

Ilanngussat: 

1. 2021-mi juulimut missingersuutit oqimaaqatigiissinneqarnerat imm. 571 

Imm. 2.2 Maniitsumi meeqqerivinnut sisamanut nerisassiornissanik 

pajuttarnissamullu kiffartuussinissamik isumaqatigiissut aamma meeqqerivinni 

kalaaliminertortitsisarneq. 

Journal nr. 44.03.06 

 

Tunuliaqutaq 

Siusinnerusukkut Ilinniartitaanermut, Kultureqarnermut Sunngiffimmilu sammisanut 

ataatsimiititaliaq 19. september 2017mi nalinginnaasumik ataatsimiinnermini akuersivoq, 

Maniitsumi nerisaqartitsinermut aaqqissuussinermi isumaqatigiissut maannamut ingerlasoq 

atuutissasoq. Nerisassaqartitsinermut aaqqissuussamut maannakkut isumaqatigiissut oktober 15ani 

2021 atorunnaassaaq. Ukioq 2020 ukiakkut nutaamik suliariumannittussarsiuussisoqarpoq, tassanilu 

neqeroorut Taquassat-neersoq ataaseq tiguneqarpoq. Siullermeertumik Maniitsumi tamulugassat 

ilanngullugit suliariumannittussarsiuussisoqarpoq. 

Kiisalu Qeqqata Kommuniani meeqqerivinni kalaaliminertortitsineq pillugu 

siunnersuuteqartoqarpoq. 

 

Maleruagassatigut tunngavigisaq 

Qeqqata Kommunianut karseqarnermut naatsorsuuserinermullu malittarisassat. 

Pisortat oqartussaaffigisaanni suliffeqarfiinilu nioqqutissanik kiffartuussinernillu pisinermut 

tunngatillugu neqerooruteqartitsisarneq pillugu inatsisartut inatsisaat nr. 6, 12. juuni 2019-imeersoq 

 

Pissutsit atuuttut 

Suliariumannittussarsiuussineq saqqummiunneqarpoq 6. november 2020 siullermeertumik 

Maniitsumi ualikkut tamulugassat Sisimiunitut ilanngunneqarlutik, taamaalillutik kommunimi 

illoqarfiit meeqqerivinni nerisaqartitsineq assigiissarneqarlutik. Maniitsumi 

tamulugassaqartitsinermi missingersuutini kontu art atorneqartarpoq: 122080600, maannamut 

meeqqerivikkaartumik assigiinngitsorujussuarnik missingersuutinik imaqartut. Taquassat 

isumaqatuigiissut nutarsarneqarnerani tamulugassallu ilanngunneqartalernissaannut, 

aningaasartuutit annertusissapput, makkunannga patsiseqarpoq: Meeqqeriviit pajutsinnermi 

ataatsimik ilanikuupput, siorna aaqqissuusseqqinnermi “Angaju” sunngiffimmi ornittagaq-

junnaartillugu meeqqerivinngorteqqinneqarmat. 

Taquassat neqeroorutaat pillugu apparsaanissaq anguniarlugu isumaqatiginninniarneq 

ingerlanikuuvoq. Aallaqqaammut nerisassat assartornerinut immikkut 144.000 kr. 

Neqeroorutigivaat, isumaqatiiinniarnermi peerneqarpoq. Nerisassat meeqqamut ataatsimut 

akigitinniarneqarluni: 45 kr. isumaqatiginninniarnikkut appartinneqarpoq 38 kr.-ngortillugu. 

 

Kingusinnerusukkut meeqqerivinni pisortat aamma Taquassat tusarniaaqatigiipput, sunik 

kissaateqarneq anngunneqarluni kiisalu Taquassat nerisassanik pajuttarnerat ingerlaqqissagaluarpat, 

suut iluarsisariaanersut saqqummiunneqarlutik. 

 

Ullup-qeqqasiutissanik ualikkullu tamulugassanik pajuttarnissamut piumasaqaatit: 

Ullup-qeqqasiornermi nerineq tamanut pisassaaq nal. 11:00. 

Ualikkut tamulugassat tamanut nal. 14:00 nerineq pisassaaq. 

Immikkut ittumik qajagisassat sapigallit aamma meeraaqqat arrortitsisinnaanerata 

naleqqussarfigineqartarnissaat. Allaganngorlugu aqqit allattorsimaffiat tunniunneqassaaq kikkut 

sunik pisinnaangitsut nalunaarusiaasumik. 



Imaqarniliaq Ilinniartitaanermut ataatsimiititaliap september-ip. 06-ani 2021-imi ileqquusumik 

ataatsimiinnera  

07/2021 

 

12 

 

Ullup-qeqqasiutissat nillertut makkuusinnaapput: 

 Iffiat nalinginnaasut akoqanngitsut naalungiarsunnut/meeraaqqanut 0-3 ukiulinnut 

imaluunniit aseqqorluttullit iffiukkat anginernut 3-6 ukiulinnut, assigiinngitsunik 

qallersuusikkat naatitalikkallu. Meeqqamut ataatsimut iffiat affat sisamat. Iffiat, tarngutit, 

naatitat allalluunniit qallersuutissap qaavanut ilineqartussat, immikkut 

tunniunneqartassapput. Iffiat meeqqat namminneerlutik tanittassavaat. 

Ullup-qeqqasiutissat kissartut makkuusassapput: 

 Ukiup qanoq innera apeqqutaalluni sap. ak.nut marloriarluni kalaalimineqassaaq. 

Ukuusinnaallutik aalisakkat qaleruallillu, puisi-, arferup neqaa-, tuttu-, umimmak- aamma 

savap neqaa. 

 Nerisassanut pilersaarutip qanoq innera apeqqutaalluni tuniussisussamiit 

"tassangaannartumik" nutaaqartillugu pilersaarut allanngortinneqarsinnaavoq. 

 

 Kalaaliminernik pissarsisinnaaneq, piniartumik piniarnermut allagartalimmit 

aalajangersimasumit ataatsimit imaluunniit arlalinnit pisiarineqarnissaat piumasaqaataavoq, 

kalaalimeerniarfimmiluunniit pisiarineqarsinnaallutik. 

  

Ualikkut tamulugassat makkuusinnaapput: 

 Paarnat/naatitat, boorlut/knækbrød-it assigiinngitsut, immussuaq tarnussinnaasoq, paarnanik 

kigutitalinnik kinertuliat assigiinngitsut, yoghurt, qaammammut ataasiarluni aalisakkat 

panertut aammalu nikkut, paarnanik suppiliat il.il. 

Malugequneqarluni meeraaqqat nerisanut arrortitsisinnaanerat eqqarsaatigineqassammat, 

qalattulertakkat kinertut. 

 

Decembarip ingerlanerani meeqqanut juullerpalaartunik ullup-qeqqasioqatigiittoqartassaaq, 

meeqqeriviit pisortaasa ulloq nalunaarutigisaat naapertorlugu, juunip aallaqqaataani meeqqeriviillu 

nalliuttorsiornerini mamarsaakkanik nerisassanik sassaalliisoqartassaaq. Meeqqeriviit 

nunaliarnissaminnut atatillugu taquassanik piniarsinnaanissaat periarfissaassaaq. 

 

 Nerisassat kissattagaliaanngitsut pitsaasut, nutaajullutik, peqqinnartuullutillu 

inuussutissaqarluassapput. 

 Nerisaqarnermut siunnersuutit qulit malinneqartassapput, taamaalillutik meeqqat ukiuinut 

naapertuullutik. Paarisami nerisaqarnermut siunnersuisooqatigiinniillu ”Meeraaqqat 0-3 

ukiullit aamma naartusut milutsitsisullu nerisassaat” Nerisaqarnermut Siunnersuisooqatigiit 

2012, aammalu ”Siunnersuutit peqqinnartut meeqqanut 4-10 ukiulinnut nerisarisat 

aalanissarlu pillugit” nerisaqarnermut siunnersuisooqatigiit 2005 takukkit. 

 Meeqqat sapigallit nerisassanut assigiinngitsunut malussarissinnaasarput. Nerisassat sorliit 

pineqarnersut ”Siunnersuutit peqqinnartut meeqqanut 4-10 ukiulinnut nerisarisat 

aalanissarlu pillugit” nerisaqarnermut siunnersuisooqatigiit 2005-mi Sapigaqarneq pillugu 

immikkoortumi qupperneq 36-mi takuneqarsinnaapput. Meeqqat amerlassusaat 

nikerartupilussuusarpoq. 

 Sapinngisamik meeqqanut sapigalinnut nerisasat akuerinartuunissaat anguniarlugu, meeqqap 

sapigallip nerinissaanut pilersaarut angajoqqaat meeqqerivillu suleqatigalugit 

suliarineqassaaq. 

 Nerisasanut pilersaarutip suliarineqarnerani aamma meeqqat sapigallit pillugit 

peqqinnartunik inuussutissartalinnillu nerisaqartitsineq qulakkeerniarlugu ataavartumik 

oqaloqatigiinnerit pissapput. 

 Meeqqererivimmut nerisassanik pajussinissamut nalunaaqutaa pillugu isumaqatigiissut 

naapertorlugu pajugutineqartassapput. 

 Nerisassat kissartut, nerisassanik kissalaartunik assartuinissami atugassiat atorlugit 

pajugutigineqartassapput. 

 

Meeqqerivinnut sisamanut Taquassat nerisassiortarneq pajuttarnerlu, meeqqerivinni atuisunit 

aqutsisunit taamatullu angajoqqaanit iluarisimaarluarneqarpoq. Nerisassanik pajuttuisartut 

meeqqerivinnilu pisortaasut attaveqatigiittuarnerat ingerlaavartuuvoq pitsaasuullunilu taamaattumik 

immikkut ittumik ataatsimiittariaqarnikuusimanatik.  Isumaqatiginninniarnerup ingerlanerani 

kissaatigineqartut ersarissarneqartarsimapput. Siunertaqartoqanngivippoq nerisassiortarnerup 

tigoqqinneqarsinnaanissaat, misilittakkatigut anusinnguumaffigineqarmat nerisassiortut 

ilinniarsimasut napparsimallutik allatulluunniit peqanngitsillugit ilinniarsimasumik 

paarlatsissaaleqisarneq ilungersunartuummat. 

 

Aammattaaq Kommunalbestyrelsemi qinikkap ujartuinera meeqqerivinni 

kalaaliminertortitsinerunissaq pillugu, nerisat vitamineqarluarnerusut taamatullu 

kalaalimineerniarfiup atorneqarnerulernissaanik kissaateqarneq pillugu. Ullumikkut pajuttartunut 

piumasaqaatit ersarissuupput, nerisassat immikkut nerisaqarnikkut ilismasalinnit 

innersuussutigineqartut, inuusutisaqarluartut pillugit ilitsersuussutaallu malillugit 

tunniunneqartarmata. Nerisassanut pilersarutit aalajangersagaareersut innersuussutaasut malillugit 

suliarineqartarput taamatullu nutaarluinnarnik kalaaliminerik pisanik kalaalimineerniarfinni 

pisiarineqartarlutik, imaappoq piniartunit pisaminnik tutsuiginartumik eqqiluisaartunit 

pissarsiarineqartartut. Nerisassiortut meeqqerivinnut pajuttartut qanimut suleqatigilluarneqarput, 

aalajangersimasumik naapinneqartarput meeqqerivinnilu atuisunit peqataaffigineqartarpoq.  

 

Atuilluartuunissakkut kingunerisinnaasai 

Suliariumannittussarsiuussisarnermi atuilluartuunissakkut kingunerisinnaavai, namminersorluni 

inuutissarsiornerup siuarsarnera, suliffeqarfiillu namminersortut Qeqqata Kommuniani suliassanik 

aaqqiiniarnermut peqataasinnaaneri. 

Meeqqerivinnut atuilluartuunissakkut kingunerisinnaavai, nerisassanik pajutsittaraanni 

pisortaq/meeqqerisut igaffimmioq napparsimalluni sulinngikkaangat paarlattaanermut piffissamik 

asuli atuissanngimmata, nerisassiassanillu pisiniarnissaminnut piffissaajassanatik. 

Tumannguersaatit kaannaveersaataallutillu eqiiallatitsissutaasassapput. 

Piffissamik atuilluartuunissaq meeqqanut perorsaanermut tunngasutigut atorneqassaaq. 

Pingaarnerpaatullu eqqortunik nerisitsineq ingerlassammat. Taamatullu kalaaliminernik 

peqqinnartunik nerisaqarnissaq aamma kulturikkut nerisaqarneq ileqqorisat peqqinnartut 

ingerlaannarnissaat pillugu. 

 

Aningaasaqarnikkut allaffissornikkullu kingunerisinaasai 

Isumaqatigiissut ullup qeqqasiutaannarnut tunngasoq maannakkut 15. oktober tungaanut atuuttoq 

ima isikkoqarpoq: 

Neqeroorut Aki ullormut 

meeqqamut ataatsimut 

Ukiumut aki Isumaqatigiissut 

ukiunut 4-nut akia 

Taquassat 26,13 1.234.530 4.938.120 

  

Ullup qeqqasiutissanik tamulugassanillu 1. Oktober 2021 aallartitsinissamut neqeroortoq 

ataasiuvoq:   

Neqeroorut Aki ullormut 

meeqqamut ataatsimut 

Ukiumut aki Isumaqatigiissut 

ukiunut 4-nut aki 

Taquassat 38,00 2.152.396 8.609.584 

 

Neqeroorut nutaaq akit ineriartornerinut naleqquttuuvoq akit qaffaateqarput ilaatigut peqqutaallutik: 

Sisimiunitulli Maniitsumi nerisaqartitsinermi tamulugassat pajugutinut ilanngunneqarnikuullutik. 

Taamatullu meeqqerivik ataatsimik ilaneqarnikuummat, meeqqanik 40-nik inuttaqartumik 1. 

August 2020, taamaalillutik Maniitsumi meeqqerivinniittut nerisassanik pajutsittartut 223-ngorlutik. 

 

Allaffeqarfiup naliliinera 

Meeqqat arlaatigut sapigallit, immikkut pisariaqartitsisut, perorsaanikkut immikkut ittunik 

suliniuteqarfiusut ukiuni makkunani amerlapput, taamaalillunilu meeqqerivinni perorsaanikkut 

suliniarnermi avataaniit nerisassanik pajuttarneq sulisunut assut annertuumik oqilisaataavoq. 

Allaffeqarfiup taamaammat nalilerpaa, maannakkut pisariaqartitsineq naapertorlugu 

tumannguersaatinut missingersuutit meeqqanik kaalluinnartoqassanngitsoq, taamaattumik 

pajuttortarnermut Taquassat-nut isumaqatigiissutip sivitsuinissaq kissaatigineqartoq. 

Kalaalimerngit pillugit innersuussutigineqarpoq nerisaqartitsinikkut aaqqissuussaq maanna 

ingerlasoq pitsaammat ingerlannartinneqassasoq, pajuttortunut attaqqeqatigiinneq pitsaasumik 

ataavartumillu ingerlammat. 

 

Innersuussut 

Allaffeqarfimmiit Ilinniartitaanermut ataatsimiititaliamut akuerisassanngorlugu 

innersuussutigineqarpoq, 

- Taquassat i/s-mut isumaqatigiissusiortoqassasoq 

- Suliaq Aningaasaqarnermut Ataatsimiititamut aamma Kommunalbestyrelsimut 

inaarutaasumik akuerisassanngorlugu ingerlateqqinneqassasoq 

- Kalaaliminernik nerisaqartitsineq pillugu nassuiaat tusaatissatut tiguneqassasoq 

 

 

Aalajangiineq 

Innersuussutit akuersissutigineqarput.  

SJ innersuussutinut itigartitsivoq. 

Ilanngussat 

 

1. Maniitsumi nerisassanik pajuttortitsinermut neqeroortitsinermi allagarsiussaq. 

2. Taquassat neqeroorut 

3. Meeqqerivinni pisortanut tusarniaanermut akissuteqaat 

Imm. 2.3 Taseralimmut ingerlatsinermut tapiissutit qaffanneqarnissaat 

pilllugu qinnuteqaat 

Journal nr. 06.00.01 
 

 

Tunuliaqutaq 

Ingerlatsinermut tapiissutinik qaffaanissaq pillugu aningaasaateqarfimmit imminut pigisumit 

Taseralimmit qinnuteqaammik 2021-mi juulip 29-ani Ilinniartitaanermut immikkoortortaq 

tigusaqarpq. 

Ingerlatsinermut tapiissutinik qaffaanissaq pillugu Taseralimmit qinnuteqaammik siusinnerusukkut 

Kommunalbestyrelsi suliaqarnikuuvoq, kommunalbestyrelsilu 2016-imi maajip 26-ani 

aalajangiivoq, 2016-imut ukiunullu missiliuuteqarfiusunut missingersuutini 3.898.000 koruunit 

immikkoortitanut tunngatillugu Taseralimmut tapiissutit allanngortinneqassanngitsut. Piffissap 

ingerlanerani missingersuutit ingerlatsinermullu tapiissutit kommunip missingersuutaata sinneranut 

tulluarsarneqarnikuupput. 

Ingerlatsinermut tapiissutit qaffanneqarnikuunnginnerat aammalu amigartoortarneq patsisaalluni 

kulturikkut illorsuaq ingerlatsinermi aningaasaqannikkut isumannaatsumik ingerlanneqarnera 

ajornakusoormat, tapiissutit 300.000 koruuninik qaffanneqarnissaanik kissaateqarluni 

qinnuteqarnermi tunngavilersuutigineqarpoq. 2016-imi qinnuteqaatigineqartut aningaasartat 

tamakkiisoq pineqanngitsoorneraniilli ingerlatsinermut tapiissutit allanngortinneqarnikuunngitsut 

aammalu aningaasat taakku suli amigaataasut oqaasertaliunneqarpoq. 

 

Maleruagassatigut tunngavigisaq: 

Taseralik ilaatigut ingerlatsinermut Qeqqata Kommunianit tapiissutisisarluni, ilaatigullu 

aaqqissuussinernut assigiinngitsunut aningaasaateqarfinnut qinnuteqartarnermigut, 

aningaasaateqarfiuvoq imminut pigisoq. 

 

Pissutsit atuuttut 

Sisimiuni kommunalbestyrelsip 2008-mi februaariugaa ataatsimiinnermini akuersissutigaa, 

Taseralik aningaasaateqarfittut imminut pigisutut pilersinneqassasoq. Aningaasaateqarfiup imminut 

pigisup, Taseraliup ingerlanneqarneranut akisussaavoq, matumanilu kommunimit ingerlatsinermut 

tapiissutinik pisarluni aammalu illumut akiliutit kommunimut akilerneqartarlutik. 2008-mi 

ineqarnermut akiliut ukiumut 120.000 koruuninik aallartippoq, ingerlaavartumillu akinik 

qaffaasoqartarneratigut maannakkut 143.000 koruunit missaaniilluni. 

Taseralik 2009-mi illumut akiliutissanik 120.000 koruuninik tapiissutinik qaffaavigineqarpoq. 

Ukiuni aallartisarfinni annertuumik amigartoortoqartarnerata malitsigisaanik, Taseralik 2010-mi 

ukiunilu malitsigisaanik tapiissutinik 800.000 koruuninik qaffaavigineqartarpoq. 

 

2012-imi innutaasut illuat matuneqarpoq, Ilaqutariinnullu kiffartuussivik illumut tassunga 

nutserpoq, tassanilu ingerlatat ilaat tiguneqarlutik. Innuttaasut illuani atuuffiit immikkoortortanut 

allanut siammarterneqarput, tassani eqqarsaataalluni, Taseraliup cafeteriamik suliassat 353.000 

koruuninut aammalu peqatigiiffiit assigiinngitsut inissaqartinnissaanut 800.000 koruuninut 

tigussagai. Missingersuutit akuersissutigineqarnerata kingorna 2012-imi decembarimi 

aalajangiisoqarpoq, taamaalilluni 2013-imit ukiunullu missiliuuteqarfiusunut 1.153.000 koruunit 

ilassutitut aningaasaliissutit ilanngunneqarlutik. 

2013-imi upernaakkut Taseralimmit siunertanut allanut, annertunerusumik friskolemut IKSA/AA 

353.000 koruuninik nuutsivoq, taamaallaalli 2013-imut. Taamaattumik 2013-imi ilassutitut 

aningaasaliissutit 800.000 koruunik annertussuseqarput. (1.153.000 kr. – 353.000 kr.) 

 

2014-imi aningaasaliissutit 4.565.000 koruuniupput (3.412.000 kr. + 1.153.000 kr.), 2014-imili 

apriilimi aalajangiisoqaqqippoq, Taseralimmit friskolemut 353.000 koruunit nuutsinneqassasut 

(takuuk ilanngussaq 4). + 1.153.000 kr.), men i april 2014 besluttes det igen, at overføre 353.000 kr 

fra Taseralik til Friskolen (se bilag 4). Maannakkut ataavartumik. Taamaalluni 2014-imi 

aningaasaliissutit 4.212.000 koruninut annertussuseqaqqilerput. 

2014-imi apriilimi Aningaasaqarnermut systemimut nalunaaruteqarneq ajoraluartumik taamaallaat 

2014-imuinnarmut pisimavoq - ukiunullu missiliuuteqarfinnut pinnani. Kukkuneq 2015-imi 

upernaakkut iluarsineqarpoq, 2015-imulli ukiunullu missiliuuteqarfiusunut missingersuutini 

353.000 koruuninik ilanngaaffigineqarlutik. 

 

Piffissap ingerlanerani Taseralimmit siunertanut allanut, annertunerusumik Sisimiuni silami 

naluttarfimmut aammalu Kangerlussuarmi fritterenimut 353.000 koruunit nuutsinneqassasut, 2015-

imi missingersuutinut atatillugu IKSA/AA aalajangiipput (takuuk ilanngussaq 3). Taamaaliornikkut 

Taseraliup 2015-imut ukiunullu missiliuuteqarfiusunut missingersuutai 4.212.000 koruuninik 

annertussuseqalerput. (4.565.000 kr. – 353.000 kr.-init) Tassa taakkuupput Taseraliup 2015-imut 

missingersuutaani allassimasut. 

2014-imi apriilimi aalajangiinerup malitsigisaanik taakku 353.000 koruunit 2015-imi 

ilanngaatigineqaqqipput, soorluttaaq ukiup naanerani 447.000 koruunit nuutsinneqartut, 2015-

imuinnarli. 

 

Aningaasaliissutaasut 4.212.000 koruuninit cafeteriamut aaqqiinermut 353.000 kooruunit 

ilanngaatiginerisigut, 2016-imi aningaasaliissutit ataatsimuulerput, tamatumalu 3.859.000 koruunit 

inerneralugit.  Missingersuutit sinneri assigalugit aningaasat taakku 1 procentimik ilaneqartarput, 

aningaasallu 3.898.000 koruuninngorput. 

Taseralik 2016-imi januaarip 15-ani qinnuteqarnermini erseqqissaavoq, 2013 ukiuusimasoq 

immikkuullarissoq, illuatungaani naak 800.000 koruuninik immikkut tapiissuteqartoqaraluartoq 

2014-imi sinneqartoorut taamaallaat 114.230 koruuniusoq aammalu immikkut 

tapiiffiginertaqanngitsumik 2015-imi amigartoorut 590.970 koruuniusoq. 

 

Upernaaq 2015 ataatsimeersuarnermi aningaasaqarneq pillugu Taseralik saqqummiivoq, tassanilu 

erserpoq, allanik tapiissuteqartoqanngippat Taseraliup aningaasaqarnera ingerlasinnaanngitsoq. 

 

2016-imi maajip 26-ani kommunalbestyrelsi aalajangiivoq, 2016-imut ukiunullu 

missiliuuteqarfiusunut missingersuutini 3.898.000 koruuninik aalajangersakkanut naapertuuttumik 

Taseralimmut tapiissutit allanngortinneqassanngitsut. Piffissap ingerlanerani missingersuutit 

ingerlatsinermullu tapiissutit kommunip missingersuutaata sinneranut tulluarsarneqarnikuupput. 

 

Atuiffimmi 5904103500 Taseralimmut ingerlatsinermut tapiissutit aammalu naatsorsuuserinermut 

systemimut nutaamut 571020801-0802045100-113170200 nuunnerup kingorna, 2008-mi 

ammarnerup kingorna ukiut ingerlanerini nikerartoqarnikorujussuuvoq. 

 

Taseralimmut missingersuutit tapiissutillu pillugit takussutissiaq 

Ukioq  Missingersuutit Ilassut Aningaasaliissutit 

2008 2.992.000 308.000 3.300.000 

2009 3.592.000 120.000 3.712.000 

2010 3.592.000 800.000 4.392.000 

2011 3.592.000 620.000 4.212.000 

2012 3.412.000 800.000 4.212.000 

2013 3.412.000 800.000 4.212.000 

2014 4.565.000 -353.000 4.212.000 

2015 4.212.000 -800.000 3.412.000 

2016 3.898.000  3.898.000 

2017 3.942.000  3.942.000 

2018 3.979.000  3.942.000 

2019 4.034.000  3.942.000 

2020 4.112.000 299.000 4.241.000 

2021 4.188.072   

2022    

  

Missingersuutinut naapertuuttumik tapiissutit allanngortinneqannginnissaat pillugu 2016-imi 

aalajangiineq tunngavigalugu, missingersuutinut aningaasaliissutit naapertorlugit ingerlatsinermut 

tapiissutinut tulluarsarneqarnikuunngitsunut annikippalaamik tunniussanut, Taseralik 2020-mi 

novembarimi 299.000 koruuninik iluarsiiffigineqarpoq.  

 

Atuilluartuunissakkut kingunerisinnaasai 

Taseralittut kultureqarneq inuiaqatigiinni ineriartortuni pingaarutilimmik inissisimallunilu 

atuilluartuuneruvoq. 

 

Aningaasaqarnikkut allaffissornikkullu kingunerisinnaasai 

Missingersuutinut naapertuuttumik tapiissutit allanngortinneqassanngitsut ataatsimiititaliaq 

aalajangiissappat, taava Taseralik immikkut aningaasanik 246.000 koruuninik pissarsissaaq 

aningaasallu taakku missingersuutini aningaasaliunneqareerput. Aningaasaliissutaareersut saniatigut 

Taseralik 300.000 koruuninik immikkut tapiiffigineqassappat, ilassutitut 

aningaasaliissuteqartoqarnissaa pillugu qinnuteqartoqassaaq. 

 

Allaffeqarfiup naliliinera 

2021-mut ingerlatsinermut tapiissutaasut atuuttuusut qaammatinut pingasunut 985.500 t-iupput 

aammalu ukiumut 3.942.000-iullutik, 2021-imut iluarsiissutit ilanngunneqarnikuunngimmata, ukiup 

naanerani missingersuutini 246.000 koruuninik immikkut aningaasaqalissalluni.  

 

 

Innersuussut 

Allaffeqarfiup Ilinniartitaanermut ataatsimiititaliamut tullinnguuttut arlaat akuereqqullugu 

innersuussutigaa: 

a. Missingersuutini immikkoortitaareersunut naapertuuttumik Taseralik tapiiffigineqassasoq, 

taamaaliornikkullu 2021-mut siunissamullu missingersuutini immikkoortitaareersunut 

naapertuuttumik iluarsiiffigineqaaasut 

b.  Missingersuutini immikkoortitaareersut saniatigut Taseralik 300.000 koruuninik immikkut 

aningaasaliiffigineqassasoq, taamaaliornikkullu atuiffimmut 571020801-0802045100-

113170200, 300.000 koruuninik ilassutitut aningaasaliisoqarnissaa pillugu 

qinnuteqartoqarluni. 

- Suliaq aningaasaqarnermut ataatsimiititaliamut inaarutaasumik akuerisassanngorlugu 

ingerlateqqinneqassasoq. 

 

 

Aalajangiineq 

 

Innersuussutini normu 1 toqqarneqarpoq. Aningaasaliissutit nalimmassarneqartarneri malillugit 

Taseralik taperneqartassaaq.  

 

 

Ilanngussat 

1. Tapiissutit qaffanneqarnissaat pillugu qinnuteqaat 

Suliassat nalinginnaasut 

Imm. 3.1 Immikkut atuartitsisarneq pillugu oqaluuserisassatut siunnersuut 

Journal nr. XX.XX.XX 
 

 

Tunuliaqutaq 

Kommunalbestyrelsimi ilaasortaq Kirstine Olsen 2021-mi aggustip qulingani oqaluuserisassatut 

siunnersuummik nassiussaqarpoq 

Siunnersuut ima nipeqarpoq: 

Matumuuna spec.undervisning-mi atuartinneqartartut amerlassusaat qaffakkaluttuinnartoq 

malugisinnaagakku, paaserusuppara spec.undervisning-mi atuartinneqartut, klassemut 

nalinginnaasunut nuutsinneqarnissaat atuarfimmit qanoq sulissutigineqartarnersoq, aammalu qanoq 

amerlatigisut ukiuni kingullerni sisamani nalinginnaasumut klassemut nuutsinneqarsimanersut, 

taamatullu massakkut atuartinneqartut siunissami nalinginnaasumut atuartinneqalernissaannut 

iliuusissanik ilinniartitsisut sakkussatigut atorluarsinnaasaannik tuniorarluarneqarsimanersut, 

amigaateqarnersulluunniit paaserusuppara. 

 

Inatsisartut inatsisaanni bekendstgørelsemilu (Selvstyrets bekendtgørelse nr. 21 af 8 December 

2017 om specialundervisning og anden specialpædagogisk bistand i folkeskolen §2 1) 2) 3)) 

allassimasut atuarfimmit qanoq piviusunngortinniarneqartarpat? Aamma Qeqqata kommuneani 

qanoq pitsaanerusumik ataatsimoorussamik anguniagaqarluta spec.undervisning-mi 

ilinniartinneqartalertartut minnerpaaffissaannut inissinniarsinnaavagut? 

 

Maleruagassatigut tunngavigisaq: 

Meeqqat atuarfianni immikkut atuartitsisarneq aamma allamik immikkut ittumik perorsaanikkut 

ikiorsiisarneq pillugit Namminersorlutik Oqartussat nalunaarutaat nr. 21, 8. december 2017-

imeersoq 

 

Pissutsit atuuttut 

Atuartoq immikkut atuartinneqarnissamik pisariaqartitsisutut isigineqarpat, angajoqqaat 

isumasioqatigereerlugit atuarfik MISI-mut (PPR) innersuusiortarpoq, taassumalu atuartoq immikkut 

annertusisamik atuartinneqarnissamut akunnernik (VSP-tiimit) pisussaaffeqarnersoq 

misissuinermik, naliliinermik kiisalu nalunaarummik suliaqassalluni. Ukioq atuarfiusup 

aallartinnginnerani ukiut tamaasa MISI klassinut atuartunullu, annertusisamik immikkut 

atuartinneqarnissamik pisariaqartitsisunut akunnernik agguaassinissamut siunnersuusiortarpoq, 

taannalu ilinniartitaanermut ataatsimiititaliamit akuersissutigineqartarluni. 

 

Atuartunut immikkut atuartinneqartunut iliuusissatut pilersaarusiornissamut, atuarfik 

akisussaasuuvoq. Iliuusissatut pilersaarut ilaatigut MISI-mit qulaajaanermik aallaaveqarpoq. 

Atuartut pisariaqartitaannut iluaqutaappat, atuartup ineriartornera aammalu nalunaarummi § 2, imm. 

1 aamma 2 naapertorlugu ilikkagassai siuariaateqarpata, klassinut nalinginnaasunut 

ingerlariaqqitsinneqarnissaa MISI-mit nalinginnaasumik innersuussutigineqartarpoq. Iliuusissatut 

pilersaarusiornermut atatillugu, MISI atuarfinnut siunnersuinissamut ilitsersuinissamullu 

neqerooruteqartarpoq. Ukiumut katsorsaaneq pillugu ataatsimiinnernut MISI peqataasarpoq, 

ilaatigut atuartoq immikkut atuartinneqarnissamut suli pisariaqartitsinersoq, imaluunniit klassimut 

nalinginnaasumut ingerlateqqinneqarsinnaanersoq naliliiffigineqartarluni. 

 

Atuartut sapinngisamik pitsaanerpaamik tapersersorniarlugit, ukiut, pisariaqartitat pissusallu 

naapertorlugit holdinut agguataarneqarnissaannut atatillugu, MISI siunnersuisarpoq.  Holdit ilaanni 

pissusilersuutit ukkatarineqartarput, ilaanni sulianik annertuumik, ilaannilu atuartup 

kajumissarneqarnissaanik ukkatarinnittarlutik, aammalu atuagarsorluni atuartitsinerup saniatigut 

suliffimmik misiliinertalimmik ilinniartinneqartarlutik. Taamaaliornikkut nalunaarummi § 2 imm. 3 

naammassinissaanut, immikkut atuartitsinerni pitsaanerpaamik sulisoqartarluni. 

 

Eqitsimmi graf-imilu tulliuttumi immikkut atuartitsivinni atuartut amerlassusaat takutinneqarput. 

Atuartut immikkut atuartinneqartartut amerlassusaasa qaffakkiartornerinik kisitsisit takutitsinngillat. 

Ukioq atuarfiusumut 2019/2020-mut meeqqat atuarfiinit pitsaassutsimut nalunaarusiaani 

allassimavoq, ukioq atuarfiusumi 2019/2020-mi illoqarfinni atuarfiusuni pingasuusuni, atuartut 6,8 

aamma 8,0 procentii immikkut atuartinneqarsimasut. Ukiut siuliini marlunni illoqarfinni atuarfinni 

kisitsit qaffasinnerusimapput. 

 

  

 

Sisimiuni Maniitsumilu illoqarfinni atuarfinni pingasuusut, Kangaamiut Atuarfia Qinnguata 

Atuarfialu ullumikkut immikkut atuartitsisarnerup qanoq ingerlanneqartarnera pillugu 

aperineqarput. 

Ilanngussineq ingerlariaqqitsitsisarnerlu atuarfinni tamani, assigiinngitsutigulli ingerlariaaseqarlutik 

suliaqartarnerminik oqaluttuarput. Ingerlanerup sivisungaatsiartarnera innersuussutigivaat. 

Tamatuma saniatigut tamakkiisumik ingerlariaqqitsitsisarneq ajornakusoorsinnaasoq eqqaavaat, 

atuartitsissutinili ataasiakkaatigut ataavartumik sulissuteqartarlutik aammalu atuartut 

soraarummeernissaannut sulissuteqarlutik. 

Ingerlariaqqitsitsisarnermut kisitsisit nalunaarutigisaasa takutippaat, atuartut ukiumut klassinut 

nalinginnaasunut ingerlariaqqitsinneqartartut ikittuinnaasut. 

 

Ukiuni kingullerni sisamani atuartut tamakkiisumik ingerlariaqqitsinneqartunut takussutissaq: 

 2017/2018 2018/2019 2019/2020 2020/2021 

0

20

40

60

80

100

120

Antal elever som modtager specialundervisningÅrstal Elever

2011/12 91

2012/13 103

2013/14 104

2014/15 87

2015/16 85

2016/17 101

2017/18 103

2018/19 108

2019/20 103

2020/21 110

2021/2022 111

Minngortuunnguup 

Atuarfia: 

 

? ? Marluk (atuartut 

sisamat 

misiliutigineqarput) 

Pingasut (atuartut 

arfinillit 

misiliutigineqarput) 

Nalunnguarfiup 

atuarfia 

Ukiuni kingullerni sisamani atuartut katillugit sisamat-tallimat. 

Atuarfik Kilaaseeraq 0 2 0 0 

Qinnguata Atuarfia ? ? ? ? 

 

Atuarfinni atuartumik klassimut nalinginnaasumut ingerlariaqqitsitsinissamut suliaqartillutik, 

minnerpaamik qaammat allortarlugu ataavartumik nalilersuillutik ataatsimiinnernik ingerlatsisarput, 

taamaaliornikkut suliniut nalilersorneqartarluni kiisalu atuartoq, ilinniartitsisut klassilu nukinnik 

annertunerusunik tapersersuisoqarsinnaasarluni. Tamatuma saniatigut ukioq atuarfiusup 

qiteqqunnerani katsorsaalluni ataatsimiinnermik ingerlatsisoqartarpoq, ingerlariaqqitsitsinissamut 

periarfissat ilippannarsinnaasullu eqqartorneqarlutik, aammalu atuartut angajullerniippata, atuartut 

misilitsissinnaanerinut il.il. periarfissaasinnaasut eqqartorneqarlutik. 

Immikkut immikkoortortaqarfiit atuartumik sullissinerminni aallaavittut sulinermut sakkussatut 

modelli SMITTE atorneqartarpoq. MISI-mit imaajaanermik siunnersorneqarnermillu 

ataatsimiinnernik ingerlatsisoqartarpoq.  

Atuartut pillugit iliuusissatut nalilersuinernillu ataatsimiinnernik ingerlatsisoqartarpoq, 

taamaalilluni neqeroorutit ingerlanneqartut nalilersorneqarlutillu nalimmassaasoqartarpoq. 

Ilaqutaasunit, MISI-mit illuatungerisaniillu peqataasoqarluni, minnerpaamik ukiumut ataasiarluni 

innersuussilluni ataatsimiinnermik ingerlatsisoqartarpoq. 

 

Ilanngussinermik assigiinngitsutigut sulisoqarsinnaaneranik atuarfiit tikkuussipput, taamaalillunilu 

atuartut immikkut atuartinneqarsinnaanissaannik pinngitsoortitsisoqarluni kiisalu atuartut immikkut 

atuartitsivinnit klassinut nalinginnaasunut ingerlariaqqitsinneqarsinnaallutik. 

Ingerlariaqqitsitsinerillu annertusiartuaartillugu atuartitsissutinilu ataasiakkaarilluni 

ingerlanneqarsinnaanerat amerlanernit tikkuunneqarluni. 

Tamanna klassimi nukiit pitsaasut, assersuutigalugu atuartitsinermi ikiorteqarnissaq pisariaqarpoq. 

Tamatuma saniatigut ilinniartitsisut atuartunik tigusinissaminnut annertunerusumik 

sakkussaqartinneqartussaapput, kiisalu immikkut atuartitsivimmit klassimut nalinginnaasumut 

ingerlariaqqitsitsineq ilinniartitsisut akornanni pitsaasumik ingerlanneqassasoq. Immikkut 

atuartitsivinni atuartut amerlanersaat pissusilersornikkut ajornartorsiuteqartuummata, aammalu 

ajornartorsiutit ilaqutariinnut ataasiakkaanut attuumassuteqartuummata, ilaqutariinnik 

tapersersuinissamut siunnersuinissamullu Atugarissaanermut immikkoortortamit annertunerusumik 

suliniuteqartoqassaaq. 

 

Atuilluartuunissakkut kingunerisinnaasai 

Atuartut sapinngisamik immikkut atuartitsinermut nuutinneqarnermit, nalinginnaasumik 

klassimiitiinnarnissaasa suliniutigineqarnissaat atuilluartuuneruvoq. Eqqortumik nukiit sakkussallu 

atorlugit atuartut klassinut nalinginnaasunut ingerlariaqqitsinneqarnissaannut sulisoqarnissaa 

pingaaruteqarportaaq, atuartunummi ataasiakkaanut inooqataanikkut atuartinneqarnikkullu 

annertuumik pingaaruteqartuummat. Tamanna ilinniartitsisut pisariaqartumik ilisimasaqarnissaat 

sakkussaqarnissaallu pisariaqarpoq, aammalu ilanngussinermik qanoq sulissuteqarnissamut 

kommunimi ataatsimoorussamik paasinninnissaq sinaakkuteqarnissarlu. 

 

Aningaasaqarnikkut allaffissornikkullu kingunerisinnaasai 

Soqanngilaq, kommunimi aningaasaliissutaareersut nukiillu atorlugit sulisoqarnissaa 

kissaatigineqarmat. 

 

Allaffeqarfiup naliliinera 

Aaqqiissutissanut tunngatillugu atuarfiit Qeqqani MISI-lu apersumisaarneqarput, taannalu 

tunngavigalugu atuartut ajornartorsiutillit pitsaanerpaamik nukittorsarnissaannut 

sulisinnaaqqullugit, immikkut atuartitsivinni ilinniartitsisut akornanni klassinut nalinginnaasunut 

ingerlariaqqitsitsinissamut annertuumik piginnaasaqartoqarnissaa pisariaqartoq allaffeqarfimmit 

nalilerneqarpoq. Klassini nalinginnaasuni atuartunik tigusiffiusussani akuutitsivissanilu 

ilinniartitsisut aamma annertuumik suliniuteqarfiginissaat aammalu immikkut ilisimatusarnissaat 

pisariaqarportaaq. Kommunimi tamarmi immikkut atuartitsiveqarfinni sulisut akornanni 

piginnaasanik nukittorsaasussamik aammalu ilisimasanik avitseqatigiiffiusussamik, ukioq 

atuarfiusumi atuarfinni siunnersortitut ilinniartitsisunik isumasioqatigiisitsinermik 

ingerlatsinissamut MISI atuarfiillu sulissuteqarput. Tamatuma saniatigut atuartunut iliuusissatut 

pilersaarusiornermi atuarfiit SMITTE-modelimik atuisarnissaat sulissutigineqarpoq.  Ukiut 

Tupinnaannartut pillugit perorsaanikkut suleriuseqarnissaq pillugu sulinermi ilinniarnermik 

ingerlatsinissamik pilersaarusiortoqarpoq, tamanna nalinginnaasumik klassini nukarlerni atuartunik 

pissusilersuutitigut ajornartorsiuteqartunik akuutitsinissamut, ilinniartitsisunut ikiuutaasinnaavoq. 

Atuartunut angajullernut immikkut atugassaqartitsilluni soraarummeersinnaanermut 

ingerlatseriaasissamik suliaqartoqarpoq. 

Tamatuma saniatigut Qeqqata Kommuniani akuutitsinermut qanoq suliniuteqartoqartannissaa 

pillugu ersarissaasoqarnissaa pisariaqartitsisoqarpoq. Immikkut atuartitsisarnerup 

nakkutigineqartarneranik nalilersuisoqaqqinnissaa pillugu, allaffeqarfimmit sulissutigineqarniarpoq. 

 

Innersuussut 

Ilinniartitaanermut ataatsimiititaliamut akuereqqullugu suliaq saqqummiunneqarpoq: 

 

 Immikkut atuartitsivinni nalinginnaasumillu klassini atuartitsisartunut ataatsimoorussamik 

pikkorissaasoqarnissaanik suliaqartoqassasoq 

 Akuutitsinermut assigiinngissitaartumillu atuartitsineq pillugu immikkut 

atuartitsiveqarfimmi perorsaanikkut ulloqartitsinermik aaqqissuisoqassasoq 

 

Aalajangiineq 

 

Innersuussutit akuersissutigineqarput 

 

Ilanngussat 

2. Atuarfeqarfiit akissuteqaataat 

Imm. 3.2  Qeqqata Kommuniani meeqqeriveqarfinni nerisaqartitsinermi 

kalaaliminertortitsisarneq pillugu. 

 

Journalnr. 44.03.06 

Tunuliaqutaq 

Qeqqata Kommuniani pisortatigoortumik allagarsiivimmut, borgmester tapullugu,  

kommunalbestyrelsemut (KB) ilaasortaq Steffen Johansen Naleraq, meeqqerivinni 

kalaaliminertortitsisarneq pillugu ataatsimiititaliamut oqaluuserisassanngortitsiluni allagaqarpoq 

ulloq 12. august 2021.  

“Qeqqata Kommuniata ingerlataani meeqqerivinni meeraaqqerivinnilu nalunngisatsitut hotel-imiik 

nerisaqartinneqartarput. Sapaatip akunneranut marloriarlutik kalaaliminernik nerisinneqartarlutik, 

ajoraluartumilli ilaanni naammattoortarpagut sapaatip akunneranut ataasiaannarlutik 

kalaaliminertortartut. 

 

Meeqqat pisariaqartinnerpaasaata ilagivaat vitamin’eqarluartunik aammalu peqqinnartumik 

orsoqarluartunik nerisarnissaq. 

 

Siunnersuutigaara sapaatip akunneranut minnerpaamik pingasoriarlutik 

kalaaliminertortinneqartalissasut nunatta pissarititai atorluarlugit. 

Isumaqarpunga kalaalimineerniarfik atorluarnerusariaqaripput Kommunip ingerlataani 

nerisaqartitsinermi. 

 

Tassuunakkut aamma piniartut aalisartullu pisuunnguallatsinneqassapput aammalu 

qallunaaminernik neresaqartitsinerujussuaq unikaallatsinneqassalluni. Taassuma malitsigissavaa 

Kommunip aningaasaqarnikkut kaaviiartitanik pisuunnguallassaaq aammalu aalisartut piniartut 

pisuunnguallassapput Qeqqata Kommuniata kalaaliminernik atuinerulernerisigut. 

 

Neriullunga siunnersuut ataatsimiisitaliami ilaasortanik tamanik tigulluarneqarumaartoq.” 

Maleruagassatigut tunngavissat 

Meeqqanut suli atualinngitsunut perorsaanikkut inerikkiartuutaasunik ulluunerani 

neqeroorutit pillugit Inatsisartut inatsisissaattut siunnersuut nr. 16, 3. December 2012-meersoq 

Pissutsit atuuttut 

Sisimiuni meeqqerivinnut nerisaqartitsinikkut isumaqatigiissutaavoq, sapaatip akunneranut 

aasaanerani marloriartumik igaartortitsisoqartassasoq. Ukiuuneranilu pingasoriartumik 

igaartortitsisoqatassasoq taakkunannga marloriartumik kalaaliminernik igaartortinneqartassasut. 

Nerisaqarnikkut ataatsimiititaliaqarpoq, atuisut angajoqqaajusut peqataafigisaanik. Ulloq manna 

ingerlaneq taamak ingerlavoq, isumaqatigiissut atuutsinneqarluni. Nerisaqarnikkut ataatsimiititaliaq 

minnerpaamik qaammatit pingasukkaartumik naapittarpoq, pisiortorfiusut igaanik pajuttartuusut 

naapeqatigineqartarlutik, aalajangersimasumik malinneqartartumik oqaluuserisassat 

malinneqartarlutik.  Isumaqatigiissut ukiuni sisamani atuuttussaq, atuutilerneraniik 1. November 

2020 mannamut ajunngitsumik pajuttortut nerisassanik isumaqatigissutasoq malillugu pajuttarput. 

Nerisassat pajugutigineqartartut pillugit immikkut saaffiginnissutiginnittoqarnikuunngilaq aamma 

naammagittaalliutigineqarnikuunngilaq. Isumaqatigiisut ulloq 31. oktober 2024 ilanngullugu 

atuutissaaq. 

Maniitsumi meeqqerivinnut nerisaqartitsinikkut isumaqatigiissutaavoq, sapaatip akunneranut 

marloriartumik igaartortitsisoqartassasoq, taakkunannga ataasiartumik 

kalaaliminertortitsisoqartassalluni, ajornanngitsillugu marloriartinneqarsinnaassalluni. 

Aalasagartortitsineq aamma neqitortitsineq sinnerseraanneqassallutik. Ilisimaneqarpoq 

kalaalimernit pissarsiariniarneqartarneri ajornartorsiutaasartoq, kalaalimineerniarfimmi pisiassaasut, 

ataatsikkut annertuumik pisiniarfigisarneri ajornartorsiutaasarmat silaapeqqutaasinnaasarmat. 

Taamaattumik paaseqatigiinnikkut ilaatigut pissaqarluartillugu tulleriinnik 

kalaaliminertorsinnasarlutik, ilaatigulli aamma kalaaliminertorfissaasumi pinngitsoorsinnaasarluni. 

Pisiortorfiusoq eqaatsumik qanimut suleqatigilluarneqarpoq, oqarasuaatikkut attaviginninneq ullaat 

tamaasa pisarpoq nalunaaqutaq 9.00 eqorlugu. Ajornartorsiutit akuttoqisut, nalaanneqatuartillugit 

erngertumik pisiortorfiusup iluarsiivigisarmagit. Isumaqatigiissut 15. Oktober 2017 atsiorneqartoq 

naalerpoq. Nutaamik suliariumannittusarsiorneq pinikuuvoq, isumaqatiginninniareernermi 

innersuussutaasoq akuerineqassaguni 1. Oktober 2021 aallartissinnaanngussaaq, ukioq 2025 1. 

Oktober tungaanut atuuttussatut takorloorneqarluni. 

Illoqarfinni pineqartuni nerisassanik pajuttartut, sunik neriumaarnersut pilersaatutinik siumungaaq 

meeqqerivinnut tunnisusisarput, taamaalilluni meeqqat nerisassaat aamma kalaaliminertugassaat 

ilisimaneqareertarput, peqqissutsimut innersuussutigineqarsimasut malinneqarnissaannik 

isumaqatigiissutit piumasaqaatitaqarlutik.  

 

Atuilluartuunissakkut kingunerisinnaasai 

Atuilluartuuneruvoq aamma peqqinnartuuvoq kalaaliminernik nerisaqarneq, ileqqutoqqallu 

peqqinnartut ataavartumik ingerlateqinneqarnerat. Atuilluartuuneruvoq aamma isumaqatigiissutit 

peqqinnartuunissaannik aalajangiiffiusimasut illoqarfinni pineqartuni siullermeertumik assigiimmik 

suliariumannittussarsiuunneqarlutillu assigiissarneqarnerat. 

 

Aningaasaqarnikkut kingunerisinnaasai  

Sisimiuni meeqqeriviit 8 nerisassanik pajutsittarnerat ukiumut akeqarpoq:    

Ullup qeqqasiutissanik tamulugassanillu ulloq 1. November 2020 atuutilersoq malillugu akeqarpoq: 

Bud Kr. pr. barn pr. dag Kr. pr. år Kontraktperiode 4 år 

Hotel Sisimiut 35,99 4.061.111,00 16.244.446,00 

 

 

Maniitsumi meeqqeriviit 4 nerisassanik pajutsittarnerat ukiumut akeqarpoq: 

Ullup qeqqasiutissanik tamulugassanillu 1. Oktober 2021 aallartitsinissamut innersuusutaavoq: 

Bud Kr. pr. barn pr. dag Kr. pr. år Kontraktperiode 4 år 

Taquassat 38,00 2.152.396 8.609.584 

 

Allaffeqarfiup naliliinera  

Sisimiuni aamma Maniitsumi nerisaqartitsinermi isumaqatigiissutit nutaajupput. Pisiortorfiusut 

qanimut suleqatigineqarneri pitsaasumik ineriartortumik ingerlallutik. Innersuussutigineqarpoq 

isumaqatigiissutit pineqartut piffissaq isumaqatigiissutaasimasoq malinneqassasoq. 

Isumaqatigiissutaasoq piffissaq naappat nutaamik kalaaliminertortarneq allannguuteqassanersoq 

aalajangiiffigineqartusamik naliliiffigineqassasoq. 

 

Innersuussut 

 

Kalaaliminernut tunngatillugu nassuiaatit tusaatissatut tiguneqassasut  

 

Aalajangiineq 

Innersuussut akuersissutigineqarpoq, ilanngullugu ataatsimiitaliap kissaatigivaa meeqqerivinni 

minnerpaamik marloriarluni kalaaliminertortarnerup minnerpaamik pingasoriarluni pisalernissaa 

angajoqqaanut tusarniutigineqassasoq nalilersuiffigineqassasorlu, kalaaliminertortarnerlu 

kvartalikkaartumik ataatsimiinnerni nalilersorneqartassasoq.    

 

Ilanngussat 

1. KB-mut ilaasortap Steffen Johansen allagaata assilinera. 

2. Sisimiuni meeqqerivinnut nerisaqarnikkut isumaqatigiissut. 

3. Maniitsumi meeqqerivinnut nerisaqarnikkut isumaqatigiissut. 

Imm. 3.3 Oqaluuserisassatut siunnersuut – Meeqqerivinnut ukiumut 

pilersaarutinut malitassiaq 

Journalnr. xx.xx.xx 

 

Tunuliaqutaq 

2021-mi februaarip arfineq-pingajuani Ilinniartitaanermut ataatsimiititaliap ataatsimiinnerani 

akuersissutigineqarpoq, ukiup ingerlanerani immersorneqarsinnaasunik meeqqerivinnut ukiumut 

pilersaarutinik malittassanik suliaqartoqassasoq. 

 

Maleruagassatigut tunngavigisaq: 

Meeqqanut suli atualinngitsunut perorsaanikkut inerikkiartuutaasumik ulluunerani neqeroorutit 

pillugit Inatsisartut inatsisissaattut siunnersuut nr. 16, 3. decembari 2012-meersoq 

 § 5, imm. 2,2 

 § 16 imm. 2 

 § 21, imm. 2,2 

 

Pissutsit atuuttut 

Meeqqeriviit ukiumut pilersaarutaasa sunik imaqarnissaanik nassuiaasunik ullumikkut 

takussutissanik peqareerpoq. Takussutissat taakku ukiumut pilersaarutit qanoq 

ilusilersorneqarnissaanut namminiussusermik annertuumik tunniussipput, tamannalu kommunimi 

meeqqeriviit akimorlugit imarisaannik ilusaannillu nikinganermut annertuumut peqataallutik. 

 

Taamaattumik meeqqerivinnut tamanut ukiumut pilersaarutit assigiissarneqarnissaat pillugu 

siunertaqartumik malitassanik ilusilersuisoqarnikuuvoq, tassani paasissutissat ingerlaavartumik 

allattorneqartarsinnaallutik (takuuk ilanngussaq). Taamaaliornikkut paasissutissat pingaarutillit 

ilanngunneqartarnissaat pitsaanerusumik qulakkeerneqarsinnaavoq. Malitassaq taanna 

meeqqeriveqarnermut allaffimmi pisortanik, perorsaanermut siunnersortinik meeqqerivinnilu 

aqutsisunik suleqateqarluni ilinniartitaanerup iluani atuilluartuunissamut siunnersortimik 

suliarineqarnikuuvoq. Malitassaq qulaani inatsimmut, takussutissanut allattukkanik kiisalu 

siusinnerusukkut ukiunut pilersaarutinik aallaaveqarpoq. 

 

Meeqqerivinnut tamanut ataatsimiisitsisoqalerpat malitassaq misissorneqassaaq qanorlu 

immersorneqarnissaanut sulisut ilitsersorneqassapput. 

 

Atuilluartuunissakkut kingunerisinnaasai 

Meeqqeriviit ukiumut pilersaarutaannik anguniagaasoq tassaavoq, meeqqerivinnut inatsimmut inatsit 

malitsinneqarnersoq uppernarsassallugu aammalu atuisut akuutinneqarnissaat. Taamaattumik 

uppernarsaanerup taassuma eqqortumik immersorneqarnissaa atuilluartuuneruvoq, meeqqeriviit 

pitsaassusaasa qulakkeerneqarnissaannut peqataasussaammat. 

 

Aningaasaqarnikkut allaffissornikkullu kingunerisinnaasai 

Meeqqeriviit ukiumut pilersaartunik malitassanik immersuilluni atuinera aningaasaqarnikkut 

allaffissornikkulluunniit kinguneqassasoq natsorsuutigineqanngilaq. 

Allaffeqarfiup naliliinera 

Allaffeqarfiup nalilerpaa, malitassamik atuinikkut ukiumut pilersaarutinik assigiissaarineq 

qulakkeerinneqataassasoq, paasissutissat pingaarutillit ilanngunneqartarnissaanut. Aammattaaq 

assigiimmik iluseq illuatungeriinnut tamanut ajornaannerulersitsissaaq, immersornissaa kiisalu 

paasisutissat attuumassuteqartut nassaarinissaat pineqartillugit. 

 

Innersuussut 

Meeqqeriviit ukiumut pilersaarutaannut malitassaq Ilinniartitaanermut Ataatsimiititaliap 

akuersissutigissagaa innersuussutigineqarpoq. 

 

 

Aalajangiineq 

Innersuussut akuersissutigineqarpoq 

 

Ilanngussat 

 

1. Meeqqeriviit ukiumut pilersaarutaannut malitassaq 

Paasissutissiissutit 

Imm. 4.1 MA, NA, aammalu Itillip Atuarfiani ukiumut atuarfiusumut 

2021/2022-mut atuanngiffeqarnissamut pilersaarutip allanngortinneqarnera 

pillugu siulittaasup aalajangiinera pillugu paasissutissiissut 
 

Journalnr.  51.08.02 

 

Tunuliaqutaq 

2021-mi juunip arfineq-aappaani ataatsimiititaliap ataatsimiinnerani ukiumut atuarfiusumut 

2021/2022-mut atuanngiffeqarnissamut pilersaarut akuersissutigineqarpoq. Atuanngiffeqarnissamut 

pilersaarut naapertorlugu 2021-mi aggustip qulingiluaani atuarneq aallartittussaavoq. Tamanna 

sapaatip akunneranik kinguartinneqarluni, 2021-mi aggustip 16-ianut inissinneqarpoq. Sisimiuni 

Covid-19-ip tuniluutilersimanera tunngavigineqarpoq. 

Atuanngiffeqarnissamut pilersaarummi akuerisaasumi, poorskimi atuanngiffeqarnissaq apriilip 

aqqarnganit 18-iata tungaanut ullulerneqarsimavoq. Itillip Atuarfiata kissaatiginikuuaa, ukiumut 

atuarfiusumut 2021/2022 tullinnguuttutigut iluarsiissuteqartoqassasoq: poorskimi atuanngiffissanut 

ullut 2022-mi apriilip 14-aniit apriilip 18-iata tungaanut kiisalu 2021-mi novembarip 27-ani 

juullimut qiortaanissaq inissinneqarluni. 

 

Maleruagassatigut tunngavigisaq: 

Atuarfik pillugu Inatsisartut inatsisaat nr. 15, 3. december 2012-imeersoq 

 

Pissutsit atuuttut 

Minngortuunnguup Atuarfiani kiisalu Nalunnguarfiup Atuarfiani ukioq atuarfiusup aallartinnissaa 

sapaatip akunneranik kinguartinneqarpoq, taamaalillunilu aggustip 16-iani aatsaat atualertoqarluni. 

Itillip Atuarfianut ulluni nalunaarutigineqartuni kukkuneqarsimapput, taamaattumillu poorskimi 

atuanngifiissanut ullunik iluarsiissuteqartoqarpoq, juullimullu qiortaatitsinissamut ullunik 

aalajangersaasoqarluni. 

Atuanngiffissanut pilersaarut iluarsisaq Itillip Atuarfiani siulersuisunit akuersissutigineqarnikuuvoq. 

 

Aningaasaqarnikkut allaffissornikkullu kingunerisinnaasai 

Atuarfik pillugu Inatsisartut inatsisaat nr. 15, 3. december 2012-imeersumi § 8 naapertorlugu, ukioq 

atuarfiusoq aggustip aallaqqaataani aallartittarpoq, ullullu atuarfiusussat 200-niit 240-nut 

amerlassuseqassallutik, atuartitsinerlu sapaatip-akunnerata ulluini siullerni 5-ni imaluunniit ulluini 

siullerni 6-ni pisassalluni. Atualernissap sapaatip akunneranik kinguartinneqarneratigut, 

atuarunnaarnissaq aamma kinguartinneqarpoq, taamaalilluni ullut atuarfiusussat 200-t 

anguneqarsinnaassallutik. Kinguartitsinikkut ulloq atuarfissaq kingulleq 2022-mi juunip 24-ni 

pissaaq. Ukiumi atuarfiusussami atuanngiffissatut pilersaarutaareersut (piniarnermi 

atuanngiffeqarneq, juullimi atuanngiffeqarneq il.il. ilanngussaq 1 naapertorlugu) 

attatiinnartinneqassapput. 

Poorskimi atuanngiffeqarnissap iluarsiivigineqarneratigut, atuarunnaarnissaq aamma 

kinguartinneqarpoq, taamaalilluni ullut atuarfiusussat 200-t anguneqarsinnaassallutik. 

Kinguartitsinikkut ulloq atuarfik kingulleq tassaalissaaq 2022-mi juunip 20-at. Ukiumit atuafiusumi 

ullut atuarfiunngiffissat pilersaarutaareersut atuanngiffissallu allat paariinnarneqarput (piniariarluni 

atuanngiffik, juullimi atuanngiffik il.il. takuuk ilanngussaq 1). 

 

Allaffeqarfiup naliliinera 

Sisimiuni meeqqat atuarfiini marluusuni atuanngiffeqarnissamut pilersaarutit 

assigiissaartuunissaanut iluaqutaassaaq. 

Ullut atuarfiusussat 200-t anguneqarnissaanut qulakkeerinissamut, atuanngiffissamik 

pilersaarummik allannguineq iluaqutaavoq. 

 

Siulittaasup aalajangiinera 

Ilinniartitaanermut ataatsimiititaliaq sinnerlugu, Ilinniartitaanermut ataatsimiititaliami siulittaasoq 

2021-mi aggustip qulingiluaani aalajangiivoq, 

 

- Minngortuunnguup Atuarfiani kiisalu Nalunnguarfiup Atuarfiani atualernissaq 2021-mi 

aggustip 16-ianut kiisalu atuarunnaarnissap 2022-mi juunip 24-anut kinguartinneqassasut 

- Ilinniartitaanermut ataatsimiititaliaq tullissaani ataatsimiinnissaani aalajangiinermut 

paasissutissiivigineqassasoq 

 

Siulittaasup tulliata aalajangiinera 

Ilinniartitaanermut ataatsimiititaliaq sinnerlugu Ilinniartitaanermut ataatsimiititaliami siulittaasup 

tullia 2021-mi aggustip 27-ani aalajangiivoq 

- Itillip Atuarfianut poorskimi atuanngiffissaq 2022-mi apriilip 14-anit 2022-mi apriilip 18-

anut kinguartinneqassasoq kiisalu ullorsiutini juullimut qiortaatitsinissaq 

ilanngunneqassasoq 

- Ilinniartitaanermut ataatsimiititaliaq tullissaani ataatsimiinnissaani aalajangiinermut 

paasissutissiivigineqassasoq 

 

Innersuussut 

Ilinniartitaanermut ataatsimiititaliamut innersuussutigineqarpoq, Minngortuunnguup Atuarfianut, 

Nalunnguarfiup Atuarfianut aammalu Itillip Atuarfianut ukioq atuarfiusoq 2021/2022-mut 

atuanngiffeqarnissamut pilersaarutip allannguivigineqarnera pillugu, siulittaasup aalajangiinera 

tusaatissatut tiguneqassasoq. 

 

Aalajangiineq 

Innersuussut tusaatissatut tiguneqarpoq. 

 

Ilanngussat 

1. Qeqqata Kommuniani Meeqqat atuarfiinut 2021/2022-mi atuanngiffeqarnissamut pilersaarut  

2. Sisimiuni tuniluunneq patsisaalluni, ukioq atuarfiusumut 2021/2022-mut Minngortuunnguup 

Atuarfianut kiisalu Nalunnguarfiup Atuarfianut atuanngiffeqarnissamut pilersaarutip 

allanngortinneqarneranut siulittaasup aalajangiinera 

3. Itillip atuarfiani atuanngiffeqarnissamut pilersaarutinik allannguineq pillugu siulittaasup 

tulliata aalajangiinera. 

Imm. 4.2 Avataanit tikisitsilluni sulisussarsiornermik qinnuteqaatinut 

tunngatillugu, juli 2021-imi, siulittaasup aalajangiineranik paasissutissiissut 

Qeqqata Kommuniani. 
 

Journal nr. 67.01.03 

Tunuliaqutaq  

Juli-mi qinnuteqaat atseq avataanit tikisitsilluni sulisussarsiornermik tiguneqarpoq, Majoriaq 

Sisimiut-niit qinnuteqaat 1, Majoriaq Maniitsumi qinnuteqartoqanngilaq. Qinnuteqaat ataaseq 

ataatsimiisitaliami siulittaasumut saqqummiunneqarpoq. 

Maleruagassatigut tunngavissat  

 Kalaallit Nunaannut suliffissarsiortut killilersimaarnissaat pillugu Inatsisartut inatsisaat nr. 

27, 30. oktobari 1992-imeersoq.  

 Kalaallit Nunaanni Suliffissarsiortut killilersimaarnissaat pillugu Namminersorlutik 

Oqartussat Nalunaarutaat nr 24, 26 august 1993-imeersoq.  

 Kalaallit Nunaanni Suliffissarsiortut killilersimaarnissaat pillugu inatsisartut inatsisaata 

allanngortinneqarnera pillugu Inatsisartut inatsisaat nr. 27, december-ip 9-ani. 2015-

imeersoq (sulisitsisut jobportal-imik atuinerat).  

 

Pissutsit atuuttut  

Majoriami qinnuteqaatinik tigusaqartoqartillugu suleriaatsimi pisarneq malillugu nivinngaavitsigut 

nittarsaanneqarput kommuninilu tamani suliffissarsiuussisarfinnut nassiussuunneqarlutik. Tamanna 

ilutigalugu Maniitsumi suliffissarsiortut nalunaarsorsimaffiat aamma misissorneqarpoq, kisianni 

suliffissarsiortutut nalunaarsorsimasut akornannit qinnuteqaatigineqartuni piumasaqaataasunut 

nallersuuttunik innersuussassaqartoqanngilaq.  

Taamatuttaaq atorfinnut qinnuteqartunik allanik tigusaqartoqanngilaq kommuniniilu allaniit 

suliffissarsiuussisarfiit aqqutigalugit innersuussaqartoqarnani. 

Sisimiuniit: 

 

Suliffeqarfik 

qinnuteqartoq: 

Atorfik 

Qinnuteqaatigineqartoq 

Qinnuteqaatip 

tigunerani 

ulluliussaq 

Piffissaq 

qinnuteqaatigineqartoq Aaliangiussaq 

Hudson Greenland Process plant operator 02.07.2021 01.09.21 - 01.09.22 Akuerineqarpoq 

 
 

Qinnuteqaat Ilinniartitaanermi ataatsimiititaliap siulittaasuanut ataatsimiititaliaq sinnerlugu 

aalajangigassanngorlugit saqqummiunneqarnikuuvoq, suliamullu innersuussutigineqartoq 

tunngavigalugu aalajangiiffigineqarnikuulluni. 

Matumani suliami qinnuteqaat ataatsimiititaliamut paasissutissiissutigineqarpoq, qinuteqaat 

saqqummiunneqarnerani suliaq qinnuteqaatitaallu ilanngussatut (bilag) ilaatinneqarluni. 

Atuilluartuunissakkut kingunerisinnaasai  

Atuilluartuunerunngilaq nuna avataanit tikisitanik sulisoqarnissamik 

isumalluuteqartariaqalersimappat, kisiannili nunat assigiinngitsut avataanit tikisitsilluni 

sulisoqartarneq kiffartuussinerup iluani atugarivaat. Ataatsimut isigalugu 

ukkanneqarnerusariaqarpoq, Qeqqata Kommuniani suliffeqarfiit eqqarsaatigalugit nunaqavissunik 

sulilersitsisarnerup pitsaanerulernissaa anguniarlugu suleqatigilluarneqartariaqarput. 

 

Aningaasaqarnikkut allaffissornikkullu kingunerisinnaasai  

Kommuni qinnuteqaatinik suliaqartarneq qinnuteqartunullu akissuteqarneq, aningaasatigut 

allaffissornikkullu annertunerusumik kingunerluuteqanngilaq. 

Allaffeqarfiup naliliinera  

Allaffeqarfiup qinnuteqaammut suliaq paasissutissiissutigineqarnerani Ilinniartitaanermi 

ataatsimiititaliamut saqqummiuppaa, innersuussutigalugu siulitaasup ataatsimiititaliaq sinnerlugu 

aalajangiinera tusaatissatut tigoqqullugu. 

 

Innersuussut  

Ilinniartitaanermi ataatsimiititaliamut innersuussutigineqarpoq, avataanit tikisitsilluni 

sulisussarsiornermut qinnuteqaat eqitsimmi takussutissiarineqartoq tunngavigalugu, 

ataatsimiititaliaq sinnerlugu siulittaasumit aalajangerneqartoq tusaatissatut tigoqqullugu. 

 

Aalajangiineq  

Innersuussut tusaatissatut tiguneqarpoq. 

 

Ilanngussaq  

 
1. Avataanit tikisitsiniarluni qinnuteqaat suliaq siulittaasumut saqqummiussaq 

2. Suliffeqarfiit Suli.gl aqqutigalugu qinnuteqaat 

Imm. 4.3 Qeqqata Kommuniani juli 2021-ip naanerani suliffissaaleqineq pillugu 

paasissutissiissut 

Journal nr. 65.15.00 
 

Tunuliaqutaq 

Ilinniartitaanermi ataatsimiititaliap kissaatigivaa, Qeqqata Kommuniani suliffissaaleqineq 

malinnaaffigerusullugu tassungalu atatillugu aalajangerpoq, suliffissaaleqinermi kisitsisit 

ataatsimiititaliap ataatsimiinnerani paasissutissiissutitut ilaajuaannalissasut. 

 

Maleruagassatigut tunngavissat  

 Suliffissanut ilitsersuisarnernut pikkorissaqqinnernullu qitiusumik ingerlatsiviit pillugit 

Inatsisartut inatsisaat nr. 28 decemberip 29-ani 2015-imeersoq. 

 Majorianik ingerlatsinermi naammassisassanut isumaqatigiissut pillugu Namminersorlutik 

Oqartussat Qeqqatalu Kommuniani isumaqatigiissut 

 Kommunit aqunneqarnerat pillugu Inatsisartut inatsisaat nr. 14 decemberip 15-ani 2018-

meersoq 

 Suliffissarsiorneq pillugu Inatsisartut peqqussutaat nr. 10 decemberip 18-ani 2003-meersoq  

 

Pissutsit atuuttut 

Ataatsimiititaliap kissaateqarnikuunera tunngavigalugu, Qeqqata Kommuniani suliffissarsiortut 

nalunaarsorneqartarnerata kisitsisitai, ataatsimiinnermi qaammatit tamaasa paasissutissiissutigalugit 

saqqummiunneqartassapput. 

 

Ataatsimiititaliap 2. august 2021 ataatsimiinnerani, Qeqqata Kommuniani suliffissarsiortut 

kisitsisitaat 2021-imi juni-imut tunngasut saqqummiunneqarput, kisitsisillu Qeqqata Kommunia 

tamaat isigalugu junimi katillugu 273-iullutik. Matumani paasissutissiissummi suliffissarsiortut 

kisitsisitaai juli 2021-ip naaneranut tunngasuupput, Qeqqata Kommunia tamaat isigalugu katillugit 

272-iullutik, junip qaammataanut sanilliullugu suliffissarsiortut 1-imik ikinnerullutik. 

 

Suliffissarsiortutut nalunaarsortittut aallaavigalugit suliffissaaleqinerup nikerarnera 

malinnaaffigineqarpoq, suliamilu matumani juli 2021-ip qaammataanni nalunaarsukkat eqitsimmi 

saqqummiunneqarput, tamatumani 2020-imi piffissap taamaalinerani suliffissarsiorlutik 

nalunaarsortissimasut kisitsisitaannut sanillersuullugit takussutissiarineqarlutik. 

 

Eqitsit 1 – Suliffissarsiortut januar 2020-imi 2021-imilu: 

 juli 2021 juli 2020 nikingassut 

Sisimiut 166 198 -32 

Kangerlussuaq 4 7 -3 

Itilleq 1 7 -6 

Sarfannguit 3 13 -10 

Maniitsoq 79 82 -3 

Kangaamiut 7 10 -3 

Napasoq 5 3 2 

Atammik 7 5 2 

Katillugu 272 325 -53 



Imaqarniliaq Ilinniartitaanermut ataatsimiititaliap september-ip. 06-ani 2021-imi ileqquusumik 

ataatsimiinnera  

07/2021 

 

33 

 

Procentinngorlugit agguataarnerit 4,13% 4,94% -0,19% 

Innuttaasut sulisinnaasut 6.581 6.583  

 

Innuttaasut suliffissarsiortutut nalunaarsortinniarlutik saaffiginnittut nalilersuinermi 

matchgruppenut agguataarneqartarput. juli 2021-imi nalunaarsorneqartut aallaavigalugit, 

matchgruppeni suiaassutsit najoqqutaralugit Maniitsumi nunaqarfiinilu kiisalu Sisimiuni 

nunaqarfiinilu kisitsisit ataani eqitsimmi takusassiarineqarput. 

 

Eqitsit 2 - Suliffissarsiortut matchgruppenut agguataarnerat: 

 

Sisimiuni piffissap iluani iliuusissamik pilersaarusiortitsinerit 12-uupput. 

 

Maniitsumi piffissap iluani iliuusissamik pilersaarusiortitsinerit 6-iupput. 

 

Eqitsimmi tulliuttumi takussutissiarineqarpoq, suliffissarsiortunit qassit piffissami matumani 

piginnaanngorsartinneqarnersut, flexjob-ertinneqarnersut imaluunnit jobtræning-ertinneqarnersut. 

 

Eqitsit 3 – Piginnaanngorsartut, flexjobertut allatulluunniit sulisinneqartut: 

2021 Piginnaanngorsarneq Flexjob Suliffimmik 

misiliineq 

Qulaajaaneq/vm-forløb 

Sisimiut 7 9 0 0 

Maniitsoq 10 3 11 0 

 

Ukioq manna vm-forløb-inik ingerlatsinissaq suli piffissalerneqanngilaq, tamatumani peqqutaalluni, 

Namminersorlutik oqartussaniit oqariartuutigineqarnikuummat, Kommunip nammineerluni vm-

imik ingerlatsinerit siunissami aningaasalersussagai. 

 

Juli 2021-ip naaneranut suliffeqarfinnut assigiinngitsunut suliffissarsiortunik innersuussinerit 

eqitsimmi ataani takusassiarineqarput. 

 

Eqitsit 4 – Suliffeqarfinnut suliffissaaleqisunik innersuussinerit: 

 Jan.  Feb. Marts April Maj juni Juli Aug. Sept. Okt. Nov. Dec. 

Sisimiut 13 12 29 34 20 22 10      

Maniitsoq 46 31 36 19 33 24 31      

 

Aningaasaqarnikkut allaffissornikkullu kingunerisinnaasai 

Suliffissaaleqinerup aningaasatigut kingunerisinnaasaai tassaasinnaapput ilaqutariinnermi 

immikkoortortami pisortatigut ikiorsiissutinik tunniussisarneq aammalu Majoriami 

sulinngiffeqarallarnersiutinik tunniussisarneq. Taamaakkaluartoq suliffeqarfinnik 

suleqatigiinninnerup annertusarneqarnissaanik ukkassinerit suli ingerlanneqarput, innuttaasut 

2021 Sisimiut og bygder Maniitsoq og bygder 

Arnat/Kvinder Angutit/Mænd Arnat/Kvinder Angutit/Mænd 

M1 M2 M3 M1 M2 M3 M1 M2 M3 M1 M2 M3 

Juni 65 17 17 62 19 11 21 7 8 22 10 14 

Juli 60 13 20 53 13 14 24 8 11 29 10 15 

suliffissarsiortutut nalunaarsortissimasut suliffinni sungiusartinneqartarnissaat aammalu 

piginnaanngorsartinneqartarnissaat annertunerulersinniarlugit taamaalilluni imminut 

pilersorsinnaaneq annertunerulersinniarlugu aammalu Qeqqata Kommuniani aningaasatigut 

kingunerisinnaasat eqqarsaatigalugu ikiorsiissutinik tunniusisarnerit minnerulersinniarlugu.  

 

Allaffeqarfiup naliliinera 

Allaffeqarfiup nalilerpaa suliffissaaleqinerup appartinniarnerani suliniutit ingerlanneqartut 

naammaginartut, taamaattorli pingaaruteqartoq, suliniutit ingerlannerini suliffeqqarfiit 

suleqatigilluarneqarnissaat. Taamaalilluni innersuunneqarpoq suliffissaaleqineq pillugu 

paasissutissiissut tusaatissatut tiguneqassasoq. 

 

 

Innersuussut 

Ilinniartitaanermi ataatsimiititaliamut innersuussutigineqarpoq, suliffissaaleqinerup juli 2021-ip 

naaneranut killiffia pillugu paasissutissiissut tusaatissatut tigoqqullugu. 

 

 

 

Aalajangiineq 

Innersuussut tusaatissatut tiguneqarpoq 

 

 

Ilanngussat 

1. suliffissaaleqisunut kisitsisinik nalunaarsugaq, juli 2021-ip naaneranut atuuttoq 

2. matchgruppenut agguataarinerit juli 2021-ip naaneranut atuuttut 

Imm. 5.1 Tamalaat 

NHE: Meeqqerivinni coronamik tuniluunneq pinaveersaartinniarlugu apeqqutaa akineqarpoq.  

SJ: Arsaattarfiit pillugit apeqqutaa akineqarpoq. 

 

 

 

Ataatsimiinneq naavoq nal.: 11:42 

 


